
Tazwert tamatut

TAZWERT TAMATUT

Yal amdan yeddren deg kra n tyiwant, mi ara yelmed tutlayt-is tayemmat ilemmed yid-s

ittewlen idelsanen n temyiwant-is, yettmeslay tutlayt-nni. Ihi, tutlayt d yidles n tmetti

ttnernayen lwahid. Idles yesea azal d ameqgran deg teywalt, ittewlen idelsanen am tsekla,

ansayen..., skanayen-d assay gar tutlayt d yidles, s wakka tutlayt tesea tixutert i usnerni n

yidles d usiwed-is yer tsutwin-nniden.

Aselmed n tutlayin d aselmed n yidles, idles d allal agejdan deg uselmed n tutlayt

iwakken ad tili teywalt yelhan, s wakka ur nezmir ara ad nesselmed tutlayt mebla ma nerra

tamawt yer yidles.

Tasnalmudt n tutlayin terra azal i uselmed s tzemmar, wa iswi-s d asnerni n tzemmar

deg usemres n tutlayt deg wayen yerzan akk iferdisen-is :

Aferdis asnilsan: d tamusni d usemres n tutlayt, anect-a yerza amawal,
tajerrumt, timsislit.

Aferdis inawan : d tamusni d usemres, aseqdec n tewsatin d tsekka n yidrisen
d umgired-nsen.

Aferdis asyalan : d tamusni d usemres n tyawsiwin n tirmitin n umadal d
wassay yettilin gar-asen.

Aferdis idlesmetti : d tamusni n yilugan inmettiyen d tussna n umezruy

adelsan, assay gar tmettiyin...

Ihi, iwakken ad nefk azal i uselmed n tutlayt ilaq ad nissin, ad nesselmed idles-ines,

dya tutlayt d yidles d timidranin yeqgnen wagar-asent. Gar tezrawin n tesnalmudt n tmaziyt i

yellan yef tezmert tadelsant ad d-nebder :

HAIDOU T. d SAADA D., 2010-2011, Idles deg yidrisen n udlisfus n
useggas wis ukuz n uswir alemmas, Tazrawt n turagt, Tasdawit n Bgayet.
AYOUNI L. d SADAQUI I., 2012-2013, Tumast d twennadt tidlesmettit n
unelmad deg yidrisen n yidlesfusen n uyerbaz alemmas, Tazrawt n master,
Tasdawit n Bgayet.

CHAABBNA S. d BENHASSAINE S., 2016, Adlisfus n tmaziyt n useggas
amezwaru n tesnawit d wassay-is d tudert tidlesmettit n unelmad, Tazrawt n

master, Tasdawit n Bgayet.



Tazwert Tamatut

e CHAOUCHE H. d HAMMADI S., 2019-2020, Adeg n yidrisen idlesmettiyen
deg tneyrit n tutlayt n tmaziyt aswir wis krad n uyerbaz alemmas, Tazrawt n
master, Tasdawit n Bgayet.

e GUETTOUCHE Z. d HABBAL M., 2020-2021, Tazmert Tadelsant deg
yifuras n tira n yinelmaden n tmaziyt, aswir wis krad, ayerbaz alemmas,

Tazrawt n Master, Tasdawit n Bgayet.

Imi nwala, yettunefk wazal i yidrisen idlesmettiyen deg tneyrit n tutlayt n tmaziyt,
yewwi-d ad nzer ma yella inelmaden sean tazmert tadelsant deg leqdicat-nsen, yef waya

astegsi-nney agejdan d wa :

% Ma yella tetthin-d tezmert tadelsant deg yifuras n tira n yinelmaden n tneyrit

n tmaziyt aswir wis krad, ayerbaz alemmas ?
Akken ad nerr yef usteqsi agejdan nefka-d turdiwin-a :

s Aselmad yettwellih inelmaden-is yer useqdec n yiferdisen idelsanen deg
yifuras-nsen n tira.

% Inelmaden tettbin-d tezmert-nsen tadelsant deg yifuras-nsen n tira.

Iswi agejdan n tezrawt-nney ad nzer ifuras n tira n yinelmaden ma sseqdacen
iferdisen icudden yer yidles-nsen. lwakken ad nessiwed yer yiswi n tezrawt-nney, nga
tasestant deg uyerbaz alemmas aswir wis krad, nseqdec tifukas (tarrayin) n tannayt, d tesledt

n yifuras n tira n yinelmaden i ugmar n yinefkan.
Amabhil-a yebda yef sin n yihricen :

- Ahric n tezri, deg-s ad nezzi i usentel-nney s usegzi n wadeg n yidles deg uselmed,
d tmidranin n yidles deg tarrayin n uselmed d warraten d tirmad i yettilin deg tneyrit.

- Ahric n tesnarrayt deg-s ad d-nessisen afran n usentel-a, ad d-nesken iswi agejdan
n tezrawt akked tarrayin n ugmar n yinefkan d tarrayin n tesledt-nsen.

- Abric n tesledt n yinefkan, deg-s ad nesled inefkan n tannayt d tesledt n yifuras n

tira n yinelmaden.

S wanect-a ara nawed ad nzer ma fkan azal i yidles deg tneyrit d legdicat-nsen.



Ixefl : Tizri d

Tesnarrayt



Ixef | Tazwert

Tazwert

Ixef amezwaru n “ Tizri d tesnarrayt®, akken i d-nenna deg tezwert tamatut,
yebda yef sin n yihricen. Deg tazwara, ad nebdu seg uhric n tezri i yesean s timmad-is

yiwen n uhric amezyan.

Amezwaru s uzwel “aselmed/almad n yidles, “ deg-s ad nemmeslay yef wadeg
n yidles deg uselmed, d tirmad d warraten seqdacen i uselmed d usnerrni n yidles deg
tneyrit. Ma deg wayen yerzan ahric wis sin, ahric n tesnarrayt anda ad d-nawi yef
wamek i nextar asentel d unnar n tezrawt-nney, ad d-nessisen tarrayin ara nessemres i
ugmar n yinefkan, syin akkin ad d-nini amek ara tili tesledt-nsen, akken ad nessidett

turdiwin i yellan deg ugnu n tezrawt-nney.

Ixef I Ahricl : Aselmed/almad n yidles

Tazwert

Deg uhric-a, ad d-nemmeslay yef wadeg n yidles deg uselmed dayen ad d-
nezzi i tmidrant s wudem amatu akked wadeg i yesea deg tarrayin n uselmed, akked s
usegzi n unekcum-is yer uselmed/almad n tutlayin d tirmad tisensegmiyin i seqdacen

yiselmaden deg tneyrit i usiwed n tmusniwin tidelsanin i unelmad.
1. Tamidrant n yidles deg tarrayin n uselmed

Tamidrant n yidles, tesea ugar n thadutin yemgaraden yal yiwen amek i tt-id-
ishbadu, maca s umata, idles yettunehsab d agraw n laswayed, d wansayen, d yilugan
inemttiyen i yesea yal ayref deg umadal. D ayen i yettaggan ad yili umgired d wiyad.
Idles, s yes ibennun timetti, d tumast n yal ayref, d usehbiber yef tutlayt tayemmat.

Idles, d amezruy ibennun tiyarmiwin, deg-s nettaf lacwayed, d wansayen,
ccuddent akk imdanen tthulfun yis-sent, ttidirin ar wass-a deg-sent, dya llant di ccfawat

n yal yiwen.

S umata, tamidrant n" yidles" send iseggasen n 1960, tettwassen s tmidrant n
“Tyerma" id yesbadu Chalaron M-L. :«Aselmed n tyermiwin, d almud yellan di tsekla, d
umezruy, d tzuri s umata.»' Negza-d, aselmed n yidles yekcem seg zik yer tayult n
uselmed, yuy adeg-is, i usnerni n tmusniwin n yinelmaden, d tmusniwin id yeskanayen

amezruy, d tsekla, d ccbaha n yal ayref.

S wakka, nesbadu-d tamidrant n yidles s wudem amatu, syin ad nwali anerni n

wadeg n yidles d wazal-ines, deg tarrayin n uselmed.

Deg uselmed llant atas n tarrayin, yal tikkelt yettili-d ubeddel d unadi yef
tarrayin timaynutin i usnerni n uselmed. S wakka id-ffyent tarrayin-a n uselmed, tarrayt
tamensayt, tarrayt tusridt, tarrayt ameslaw-timawit, tarrayt ameslaw-izri, d unekmar n

teywalt. Iswi-nney d asegzi n wadeg n yidles deg tarrayin-a.

*«Lenseignement des civilisations était fortement marqué par la littérature, [’histoire, les hauts faits de la
civilisation, les produits artistiques...»

! CHALARON M-L., 2015, (yemzar ass n 12 Mayu 2022) Tansa URL http:// www.dnb.de .abrufbar. Apprendre
une langue, c¢’est apprendre une culture. Leurre ou réalité ?

Ixef I Ahricl : Aselmed/almad n yidles

1.1. Adeg nyidles deg tarrayt tamensayt

Tarrayt tamensayt, terra azal i tyuri d usuqgqgel n yidrisen iseklanen deg uselmed
n tutlayt, tigzi n udris yuran yesea azal d agejdan, asuqgel d usenteq, d ulmad n tjerrumt
I yesean azal yef timawit. Tarrayt-a, ur as-tefki ara azal i yidis adelsan, yur-s idles

yekcem deg uhric n tsekla, amezruy, tazuri. Ihi idles deg tarrayt tamensayt d ixeddimen
iseklanen.

1.2. Adeg n yidles deg tarrayt tusridt

Deg terrayt-a, inelmaden ssawagden ad issinen azalen n yidles, yuyal uselmed n
yidles am yiswi ulmis, deg tarrayt tusridt, PUREN C. ixdem-d azenziy-a :

/ Iswi alyawi
Timadin ameskar cchaha
Iswi adelsan Iswi asnilsan
Tutlayt taberranit tutlayt tafransist
Idles aberrani  idles alsaw idles afransis

Azenziy ut? : iswi alyawi, iswi adelsan, iswi asnilsan*

Azenziy-a yeskanay-d assay i yellan gar, yiswi alyawi, d yiswi adelsan,

d y iswi asnilsan, yal wa yeqqen yer wayed, ur zmiren ara ad fergen gar-asen, iswi n

* Azenziy uttun amezwaru, zer tijentad Asb 81.

1 PUREN C., 1988, Histoire des méthodologies de [’enseignement des langues, PARIS, CLE
International, asb. 125.

Ixef I Ahricl : Aselmed/almad n yidles

tarrayt-a, d asnerni n tmusniwin tidelsanin d tesnilsanin. Ihi tarrayt-a tefka azal i yidles n

tutlayt acku s yidles-a ara snernin tizemmar tisnilsanin n tutlayt.

1.3. Adeg n yidles deg tarrayin tameslizert d tmeslimawt

Deg tarrayt ameslaw-timawit, rran azal i ccfawat, d udiwenni s timawit, deg
tarrayt-a aselmad ur yettak ara azal i tmidrant n yidles, yettwali tutlayt tayemmat ney,

tutlayt taberranit d anagraw asnilsan i yemgaraden.

Deg tarrayt ameslaw-izri, fkan azal i usenfali s timawit, iswi-nsen ad yelmed
unelmad tutlayt-nni d yidles-is, idles d tutlayt akken iddukkulen, idles ad yettwalmed s
udiwenni. Deg tarrayt-a, ssexdamen tugniwin d imesla, iwakken ad ssawden timusniwin

tidelsanin. Ihi s tarrayt-a inelmaden lemden timawit deg tegnatin n tudert.

1.4. Adeg n yidles deg unekmar n teywalt

Deg unekmar n teywalt, aselmed n tutlayt yefka azal i tmeslayt n ugdud, tarrayt-a
tefka azal i tezmert taywalant d yidles, GALISSON R. yenna-d : « Anekmar aywalan ieawen
imusnawen n tayult-a ad issinen amgired gar yidles adlisan ussnan ( ney uxemmem) d yidles
n tikli ney tudert (s tfekkiwin) dayen ad semnyifen idles-a wis sin, mi ara yili yisiwi d awad
yer teywalt tamagnut deg tegnit n tudert n yal ass.» #

Deg tebdart-a negza d akken, anekmar aywalan yefka azal i yidles, yessemgared gar

yidles ara yelmed unelmad deg tneyrit, d yidles i yelmed deg tudert-is, s wakka anelmad ad

yessiwad yer teywalt tamagnut, i icebhen deg tudert-is.

#«L approche communicative a aidé les acteurs du domaine a mieux faire la différence entre culture
livresque ou savante (avec la pensée) et culture livresque comportementale ou quotidienne (avec le corps), et a
privilégier la seconde quand l’objectif est d’accéder a la communication ordinaire, dans la situation de la vie
courante.»

1 GALISSON R., 1992, cité par HAYRIYE C., 2016, bdr.ya, asbh.32

Ixef I Ahricl : Aselmed/almad n yidles

Seg tama nayed, BAYRAM M. yenna-d :« Aselmed n tutlayin tiberraniyin ur ilaq
ara ad iselmed kan tigensas n yidelsan-nniden, meena ilaq ad slemden i unelmad ttawilat n
ufham d tesledt n yisnasen d yizamulen idelsanen i d-mlalen, akken yebyu yili uzayar i asen-
tefka tmetti.»

Deg tebdert-a, aselmed/almad n tutlayin ilag ad imil yer tezmert n yidlesmetti, dayen
tazmert-a ad ttwaselmed yerna ad tettwaskazel. S wakka ihi tarrayt-a tefka adeg i yidles deg
uselmed n tutlayt.

2. Adeg n yidles deg uselmed/almad

Ayerbaz d adeg yesean tixutert, anelmad vyettissin tuccdiwin-is, yettelmad
timusniwin, isnernay tizemmar-is. Akken anelmad ad yelmed ugar yewwi-d ad yeseu atas n
tmusniwin ilagen, ama d ayen yerzan idis asnilsan, ama d idis adelsan. Dya ugbel ad yettunefk
wazal i yidis adelsan, tazmert tasnilsant ney tasnilest tettef adeg deg uselmed acku, syes
anelmad yettissin ad immeslay (taywalt), yettissin tajerrumt n tutlayt-is. Maca timusniwin-a

xusent i usnerni n tizemmar n yinelmaden.

Deg tama-nniden ad d-naf imusnawen n tesnalmudt n tutlayin tiberraniyin, gan
tizrawin, id-yeqgaren yewwi-d yef yinelmaden ad issinen timusniwin yerzan timetti-
nsen d tutlayt-nsen. S umata ayerbaz yesea tamlilt tagejdant, i usehbiber yef tumast n
unelmad, d usiwed n tmusniwin tidlesmettiyen, dya timusniwin-a jebdent ihulfan n
unelmad ad inadi ugar yef yiman-is, d tugna yef tmetti i deg yettidir. Akken i d-yenna
Cécile Goi d Emmanuelle HUVER. : « Ayerbaz d adeg amezwaru anda ttemlilen
yinagrawen yemgaraden, s yes tettili-d tugnit n uselmed ikersen, deg-s yettili uselmed n

tutlayt d yidles-is i yeqnen yer usegmi n tumast n yinelmaden.» #, negza deg tebdart-a,

#«L’enseignement des langues étrangeres ne devrait pas tenter de fournir une représentation des
autres cultures mais devrait s’efforcer de doter I’apprenant, de moyens de compréhension et d’analyse des
pratiques et des significations culturelles rencontrées, et cela quel que soit le statut que leur accorde la société.»

1 BYRAM M., cité par TARDIEU C., 2008, la didactique des langues en 4 mots-clés, communication,
culture, méthodologie, évaluation, Paris,Ellipses ash.108.

#«L’école est souvent le premier lieu de la confrontation a [’altérité ou se plante le décor
environnement didactique complexe, dans lequel enseigner une langue et sa culture est étroitement lié a la
construction identitaire des apprenant»

2 GOl C., HUVER E., 2015 L ‘enseignement du FLE dans une approche culturelle et son impact sur
la construction identitaire culturelle de I’apprenant Algérien étude de 3°™ année secondaire, Master, Université
Abdelhamid Ben Badis de MOSTAGANEM, ash5.

ayerbaz d adeg anda ttilint tmusniwin, d yiferdisen idlesmettiyen yemgaraden, dya
tettili-d tegnit ikersen acku, yal anelmad s tiktiwin-is, d tzemmar-is, d tmuyliwin-is.
Maca deg uyerbaz yewwi-d yef unelmad ad ilmed tutlayt-is d yidles-is akken iwata,
acku tutlayt macéi d allal n usiwed n yisallen kan, maca syes nessawad idles d
umezruy n tmurt d yilugan n tmetti n unelmad, s waya yettili-d usegmi d usehbiber n
tumast ar unelmad.
Aselmed n yidles ibedd yef krad n tmezra :
e Timezri tasnalsant : d timeyri izerwen idelsan yemxallafen, d wansayen,
d tuddsa n tmetti, d tafelsa n yigrawen inmettiyen.
e Timezri tamazrayt : tettawi-d isallen yef umezruy n tmetti, d tedyanin
yezdin yiwen n ugraw.
e Timezri tasnamettit: d tin izerwen tumanin n tmetti, ama d tasertit, d
tadamsa n tmurt.
Timezra-ya, ttawint anelmad ad yesnerni timusniwin-is yef yidles-is, d tmetti-s
d usegmi n tmuyliwin-is. Deg tneyrit n tutlayin ttilin sin n yidelsan, aberrani d yidles n
tutlayt tayemmat, maca ugbel ad yelmed unelmad tutlayt taberranit, ney idles aberrani
ilag ad yili issen tutlayt-is tayemmat akken iwata, dayen yesea timusniwin yerzan idles-

is, anect-a yessebgen-it-id XIAOXIA W. deg uzenziy-a :

Anelmad d twennadt-is tadelsant

Tutlayt tayemmat Timusniwin, tirmad, ayen yerzan tamurt-is

Tamusni, tigzi n tutlayt taberranit Timusniwin, tirmad n tmurt taberranit, d
wayen yelmed fell-as.

Azenziy ut 2 : assay gar tutlayt tayemmat d yidles aberrani.t

Deg uzenziy-a, ad negzu deg tazwara yewwi-d yef unelmad ad yessemres
tutlayt-is tayemmat, ad yissin iferdisen idelsanen i yeqgnen yer tmetti-s, dayen ad
yissin idles aberrani d yiferdisen idlesmettiyen yemgaraden fell-as, maca s ussehbiber
yef tutlayt-is tayemmat d yidles-is.

Ayen vyettaggan anelmad ad inadi ugar yef yidles-is d asseqdec n yimniren
idelsanen i yeggnen yer tudert n unelmad, imniren-a sean atas n talyiwin yezmer ad vyili
d tayawsa (afexar,...), d tafaska (yennayer,...), d ansay (lewziea,...) ,d azemz n kra n
tedyant ( tafsut taberkant,...), d azawan (ticeqqufin umezgun, tizellatin,..), akken i d-
yenna SIMARD Denis :« Imnar idelsanen d iswi n uselmed, i yesean azal adelsan

iseqdacen deg tneyrit,i yettawin anelmad ad isnerni assay d yiman-is, d wiyad» #

* Azenziy uttun wis sin, zer Tijentad, Asb 82

1 XIAOXIA W., 2011, Lien avec la langue maternelle et la culture étrangére « Trois approches de
sensibilisation a la dimension culturelle pour [’enseignement apprentissage du FLE», Synergies Chine n 2,
ash.213-221.

#« Les reperes culturels sont des objets d’apprentissage signifiant sur le plan culturel, dont
[’exploitation en classe permet d l’éléve d’enrichir son rapport a lui-méme et autres».

Ad negzu, d imunar yesean tixutert i uselmed n yidles, acku aseqdec-nsen deg
tneyrit jebbden tamuyli, d yihulfan n unelmad ad nadin ugar yef yiman-nsen, d tilawt-
nsen s yisen anelmad i yezmer ad yegzu timsal n tudert-is n yal ass ; ama deg uyerbaz,
ney deg uxxam, ney deg berra. Imenirren-a, ttawin anelmad ad yessemgired gar yidles-
is, d yidles yimgaraden fell-as, acku llan kra iferdisen idlesmettiyen ur tenttaf ara deg
tmetti-nniden. lhi imniren-a ssawaden timusniwin tidelsanin i yinelmaden, s usnerni n

tezmar-nsen tisnilsanin (ccbaha n wawal).
3. Tutlayt d yidles deg uselmed/almad

Idles d anagraw n tmusniwin yettwazuzren, yettruhun seg tsuta yer tayed.
Tutlayt d allal n taywalt gar yimdanen, s tutlayt nezmer ad nessiwed yal asentel yerzan
idles i tsutwin-nniden, snat n tmidranin-a“tutlayt d yidles* ta teqqen yer ta, deg uselmed
seant azal ugar, aselmed n tutlayt mac¢i kan d tamusni n yilugan n tjerrumt, ilaq ad yili
useqdec n yiferdisen idlesmettiyen deg uselmed, acku ama ad yelmed unelmad tutlayt-is
tayemmat, ittelmad ula d timusniwin yerzan timetti-s. BYRAM M. yenna-d : « Deg
uselmed n tutlayin tiberraniyin, tutlayt ilag ad tettwaselmed d iswi, dayen d allal n
uselmed/almad (...) iwakken ad nessiwed, ad nelmed timusniwin yef yiyrefan d yidles i

ten-yezdin» = 1.

Ad negzu, tutlayt d allal, d ttawil, d tazmert tagejdant iwakken ad nelmed

timusniwin, syes i nessawad tiktiwin tidelsanin i unelmad d umadal.

Tutlayt s yiman-is d afaris adelsan, tettnernay s ugraw anemtti i tt-iseqdacen i
usiwed n taywalt wagar-asen, tutlayt d amur n yidles, acku itarrasen ttissinen izamulen
d yinagalen, d yiferdisen idelsanen n tmetti-nsen s tutlayt-nsen. Aselmed n yidles n
tutlayt ibedd yef tmusniwin yerzan timetti, tiktiwin, d tmuyliwin n yinelmaden, d

yihulfan-nsen, d wansayen, d umezruy. S tmusniwin-a, anelmad yesnernay tizemmar-is

2 SIMARD D., 2003, (vemzar ass n 2 septembre 2021), L’intégration de la dimension culturelle a

[’école, [E]. Tansa URL : http://www.education.gouv.gc.ca/integrationdimensionculturelle

#« Dans [’enseignement des langues étrangeres, la langue doit étre comme objet d’étude, on doit
aussi l'utiliser comme moyen d’enseignement et d’apprentissage [...] pour transmettre et acquérir des

connaissances sur les peuples et cultures qui y sont associés»

1 BYRAM M., 1992 ash,.77, cité par HAYRIYE C., 2016, la place de la culture dans I’enseignement
de FLE et dans la manuelle latitude, Thése de Maitrise, Université GAZI institut des Sciences

pédagogique,ash.23.

tidelsanin d taywalanin(tisnelsanin), acku s tutlayt i ttilin wassayen idelsanen deg tmetti,
dayen tutlayt mac¢i d azamul asnilsan kan, maca tesea azal adelsan i d-yeskanayen
tilawt n yidles i yemgaraden yef wid-nniden, dya izamulen-a rzan ala yiwet n tmetti.
Akken ad inerni uselmed n yidles yewwi-d, yef yinelmaden ad issinen tutlayt-nsen, d
yidles-nsen, d unadi ugar yef tilawt-nsen, yessefk yef yiselmaden n yiyerbazen ad
sgedcen arraten d tarrayin yelhan, i usnerni n wadeg n yidles.

4. Inekmaren yemgaraden n tezmert tadelsant deg uselmed/almad

Inekmaren-a d wid yesean tixutert deg uselmed, yal anekmar s wazal-is i

usnerni n tezmar n yinelmaden gar-asen :*

4.1. Anekmar awussan

Anekmar-a, yekcem deg tayult n tesnimettit deg-s inelmaden ttissinen yef
umezruy d tdamsa, d tsertit nn tmurt-nsen. Deg tayult n tutlayin, yella-d usseqdec n
yidles, yesea adeg agejdan deg tneyrit, tuddes yef unelmad, tesnernay timuyliwin-is d
tmusniwin-is yef tmetti-s, d tudert-is n yal ass, anekmar-a yesmenyif ad yili uselmed n
tutlayt tayemmat d yidles n unelmad d amezwaru, akken anelmad ad yissin iman-is ugar
ama i ussishel n usulyu s tutlayt-is, ama d tamusni yef wansayen d tuddsa n tmetti-s. deg
unekmar-a aselmad yesea tamlilt tagejdant i usnerni n tizemmar n yinelmaden s umeslay
yef yidles n unelmad, d uxeddim s yigrawen deg tneyrit yef termad tidelsanin ( asenfali
s tira ney s timawit, yef kra n usentel adelsan icudden ar tmetti n unelmad, uraren
idelsanen, inzan, isefra,...), dya tarrayt-a tjebbed anelmad ad innadi yef yidles-is d

ussehbiber yef tumast-is.

4.2. Anekmar asnigan

Deg unekmar-a, anelmad ad yelmed timusniwin tidelsanin am umezruy, tasekla
n tutlayt-is tayemmat, s tmusniwin-a tazmert tadelsant tettnerni yer unelmad, dya deg

tneyrit n tutlayin macci ala iferdisen i yeqgnen yer tmetti n yiwen unelmad i yellan,

1 XIAOXIA W., 2011, Lien avec la langue maternelle et la culture étrangére « Trois approches de
sensibilisation a la dimension culturelle pour 1’enseignement apprentissage du FLE», Synergies Chine nJ2,
ash.213-221.

acku tettili lemgirda gar tmetti d tayed. Anekmar-a yesselmad i unelmad tikliwin d
ittaftaren n umeslay (awalen n ugader, d ugader n yilugan n tuddsa n tmetti-s,...).

4.3. Anekmar asniman

Anekmar-a, yuddes yef yihulfan isnimanen n unelmad, deg tneyrit yettissin
ugar n tmusniwin, maca ayen yerzan aselmed n tilawt-is tjebbed-it-id s yihulfan-is, ad
inadi yef yidles-is d umeslay s tutlayt-is tayemmat mebla akukru, yerna yettishil-as
usenfali deg tneyrit. S wakka ihi tutlayt tamezwarut i ilag ad nesselmed i unelmad d
tutlayt-is tayemmat, acku yekker-d deg-s, dayen netta tekcem deg-s seld talalit,
ilemmd-itt, yettmeslay-itt akken ilag war uguren, xas ur yessin ara tajerrumt-is d
yilugan-is, maca anelmad ur yezmir ara ad igzu, ad yissin tutlayin-nniden ma ur yessin

ara tutlayt-is tayemmat i yellan d ahric agejdan seg tudert-is.
5. Tirmad tisensegmiyen d warraten i uselmed n yidles

Deg tneyrit n tutlayin, tagnit n teywalt tettemgirid gar unelmad d wayed, kul
anelmad s tektiwin-is, d tmuyliwin-is. Deg tneyrit-a, ttemlilen-d idelsan i yezdin d wid
yemgaraden, akken inelmaden n tutlayin ad lemden idles s useqdec n warraten
iheqganiyen, i t-id yettafaren d tirmad i yesnernayen tazmert tadelsant, d taywalant n
yinelmaden. Akken ad yili uselmed/almad n yidles yessefk yef uselmad ad iseqdec
arraten ihegganiyen i yegnen srid yer tilawt. BESSE H. yenna-d :« Deg tneyrit n
tutlayin, yal tayawsa i yesean alnamek d arrat akeqgani, yezmer ad yili yettwaru s
talya aslizri ney s tsenselkimt... ad yili useqdec-nsen deg tneyrit mebla abeddel...» #
Ad negzu seg tebdart-a, arraten-a tixutert-nsen d tagejdant deg tneyrit n tutlayin, qgnen
srid yer tmetti d yidles n unelmad, ur ilaq ara ad yili ubeddel deg-sen, acku d arrat
aheqgani bnan s tilawt. Arraten iheqganiyen jebden tamuyli n yinelmaden acku ggedcen

awalen icebhen d umawal isehlen i usnerni n tezmert taywalant.

Arraten-a sean atas n talyiwin, gar-asent :

#« En classe de FLE, tout objet porteur d’une signification est un document authentique. Il peut étre
écrit audiovisuel, informatique... il est présenté en classe tel quel, sans aucune modification apportée a ce
pourquoi il a été congu »

1 BESS H., 2019, Le développement de la compétence culturelle en classe de FLE : Les enseignants
du cycle moyen entre théorie et pratique, Université Yahia, Farés MEDEA, Master, Revue didactique, asbh108.

e Adris aseklan : D allal i yelhan i ussiwed n yidles, akken id-yenna
LOUIS P.: «D amsiwed agejdan n tezmert tadelsant»#, adris aseklan, d aheqgani
yettawi-d yef temsal icudden yer tmetti d tudert n yal n unelmad.

e Adris alyagdud : Idrisen-a d wid yegnen yer uymis, am udellel, taferkit n
tegnawt, ulyu ayamsan,... akk idrisen-a ggnen yer tmetti n unelmad.

e Adris n tudert n yal ass : Tawsit-a teqgen yer tudert n unelmad, amek i
yettidir yal ass, deg uxxam, deg berra, deg uyerbaz, deg tewsit-a tagnit n taywalt teshel
akken ad isenfali, ad yefk timuyliwin-is yef tudert-is.

e Arraten imwalanen d iselizrayanen : D allal ulmis i yezdin adris (yuran
ney inaw) d tugna. Gar warraten yuran, snat n twesatin i d-ijebden tamuyli n
yisnalmudanen, tamezwarut d adellel anda i d-skanayen tigensas n tyermiwin n tmurt,
tis snat tnezla,d tugna tamekfadut i yesean azal deg tneyrit n tutlayt i usnerni n tezmert
taywalant.

e Arraten ikegganiyen n telikgrunit: D arraten i yegnen yer warraten
alyagdud (aymis,...) d iheqganiyen gar-asen idrisen imwalanen, d aslizriyanen.
Anelmad yezmer ad tesseqdec akken ad d-yawi isallen Md : Takusna taliktrunit.

e Azerta : D win i yettwanecden deg umrah n tsensegmit anda ixeddmen
isebtar n ulmad, dya deg tegnit n uselmed s tsurift, anelmad ad yelmed akk ayen i t-
yerzan (afares, tajerrumt, idles,...) Amedya : yella-d uselmed s tsurift deg useggas n
2020 imi id-yella wattan n corona, azetta sedacen-t akk deg umadal i uselmed. Aseqdec
n warraten-a ihegganiyen deg tneyrit n tutlayin, yettak-as tixutert ugar i uselmed n
yidles d temyigawt daxel n tneyrit.

Seg warraten-a ttilint termad iseqdacen deg tneyrit akken ad snernin tazmert
tadelsant i yinelmaden seg-sent :

e Tizlatin : d tarmudt i yelhan i uselmed n yidles, d adeg anda ad yessuter
uselmad i yinelmaden-is ad kksen imenirren idelsanen daxel n tezlit i yegnen yer yidles-
nsen, ad yessuter ad cnun yid-s, ad fken tamuyli-nwen, tarmudt-a tjebbed inelmaden ad

issinen ugar yef tudert-nsen d tumast-nsen. Amedya : deg tutlayt tayemmat seqdacen

#< Un véritable vecteur de la compétence culturelle»
1 LOUIS P., 2011, Pour une compétence culturelle en Francais langue étrangére en Algérie : Le
Manuel de FLE de troisiéme année secondaire en question, Magister, Université Kasdi Merbah, asb 36.

tizlatin n YIDIR, AIT MENGUELLET, acku tizlatin-nsen ttallsent-d yef wayen yettidir
unelmad deg tmetti-s.

e Tiyawsiwin : deg tarmudt-a aselmad ad yessuter i yinelmaden ad
d-awin tiyawsiwin i yegnen yer yidles-nsen, sin akkin ad yili wurar s yigrawen, yal

yiwen ad yaf isem n tyawsa , dayen ad yili usegzi iwacu i ttxedmen Amedya : ifeggagen
uzetta, leqcuc n ufexar,...

e Tenzliyin : D tarmudt seqdacen deg tneyrit, aselmad ad d-yawi yid-s tenzla
yef usentel yerzan timetti n unelmad, ad t-walin sin akkin, ad yessuter deg-sen ad
senfalin tektiwin-nsen, ama s tira, ney s timawit, s tallelt n yimataren i yellan deg
tnezla (tiyawsiwin, iwudam,...) Amedya: tnezla yef tedyanin yedran deg tefsut
taberkant 20 yebrir. tarmudt-a tesnernay tazmert taywalant ugar.

eUraren n tutlayt: Urar-a yettili s yinzan d tenfaliyin, d temseeraq, d

yisefra, d wallus n tmucuha. Urar-a yessishil yef unelmad ad yissin tutlayt-is tayemmat,

d usnerni n tizemmar tidelsanin n unelmad.

Taggrayt

S wakka i d-nelheq yer taggara n uhric amezwaru n tezri, ideg d-newwi yef
wadeg n yidles s umata , adeg i yesea deg tarrayin n uselmed, d wamek i yuyal yesea
tixutert deg uselmed, syin akkin newwi-d awal yef wassay yellan gar tutlayt, d yidles,
nufa-d akken snat tmidranin-a, ur ttemfaragent ara, ta tettekmil tayed, dayen newwi-d
ameslay yef yinekmaren i d-yettawin timusniwin yef yidles n unelmad nufa-d, d akken
yewwi-d yef unelmad ad yissin tutlayt-is tayemmat, d yidles-is deg tazwara , yer taggara
newwi-d ameslay yef warraten iheqganiyen yemgaraden d tixutert isean i usnerni n
tizemmar n yinelmaden, syin akkin nekfa awal s termad i yettilinn deg tneyrit.

Sin akkin, ad needdi yer uhric n tesnarrayt, s wayes yebna leqdic-nney, deg-s
ara d-nesken tarrayin ara nedfar i ugmar n yinefkan yerzan tazrawt-nney, d wamek ad d-

tili tesledt-nsen.

Tazwert

Tazrawt-nney tbedd yef sin n yihricen, ara ay-yessiwden yer usiddet n turdiwin i
d-nefka deg ugnu, gar-asen ahric n tesnarrayt i yellan d Isas swayes ara nebdu leqdic-nney.

Deg uhric-a, ad d-nefk tarrayin ad nedfer i ugmar n yinefkan, iwakken ad d-naf
adeg n uselmed n yidles deg tneyrit n tmaziyt, ad d-nessumer annar, d uswir, d tarrayin i

nseqdec akken ad tbedd tezrawt-a.
1. Iswi usentel

Aselmed n tutlayt n tmaziyt inerna deg yiseggasen ineggura, yesea tawilat, d
wallalen akked wahilen n uselmed am tutlayin-nniden. Deg wahil n uyerbaz alemmas

yedda-d useqdec n tezmert tadelsant, akken i nwala deg tezrawin yezrin gar-asent :

“HAIDOU T. d SAADA D., AYOUNI L. d SADAOUI 1., CHAABBNA S. d
BENHASSAINE S., CHAOUCHE H. d HAMMADI S., GUETTOUCHE Z. d
HABBAL M., “ i d-iseknen d akken yettunefk wazal i yidles deg uselmed n tutlayt n
tmaziyt.

Iswi n tezrawt-nney, ad nwali ifuras n tira n yinelmaden ma sseqdacen iferdisen icudden

yer tmetti d yidles-nsen.
2. Annar d uswir n tannayt

Ugbel ad nefren annar, d uswir anda ad neg tasastant-nney, nesteqsa kra n
yiselmaden n uyerbaz alemmas n yiswiren yimgaraden ( Aswir amezwaru, aswir wis
sin, aswir wis krad, aswir wis ukuz) nerna nwala ahilen i d-yettunefken, syin akkin
nextar Aswir wis krad, ayerbaz alemmas, acku deg wahil n uswir-a anelmad yettissin
atas n tmusniwin yef yidles-is d tutlayt-is, iseqdac-it deg tneyrit ama s timawit, ney s
tira ugar n yiswiren i yezrin (‘aswir 1 d aswir 2). S waya nefren ayerbaz alemmas anda
ad neg tannayt-nney, dya nefren Ayerbaz alemmas i yellan deg temnadt n UKFADOU,
acku taselmadt-nni (K.H) tessuref-ay ad nehder timsirin, yerna tefka-yay-d tagnit ad

nexdem tannayt-nney yef temsirt i d-nheyya i yesen assay d usentel n tezrawt-nney.
3. Tarrayin n ugmar n yinefkan

Iwakken, ad d-negmer inefkan iwulmen i leqdic-nney, nedfer snat n tarrayin,
tamezwarut d tannayt deg tneyrit, tis snat d tasledt n yifuras n tira n yinelmaden. Akken

ad nwali azal i yefkan i yidles deg tneyrit n tmaziyt.

3.1. Tarrayt n tannayt deg tneyrit

Tarrayt n tannayt tettili deg tneyrit, maca mac¢¢i d aselmad ney d anelmad n
uyerbaz-nni ad tt-ixedmen. Tannayt xedmen-tt imnadiyen i d-yusan yer tneyrit-nni,
anda ad zren tigawin yettilin gar uselmad d yinelmaden-is, iswi n tannayt deg tneyrit
tettawi amnadi ad yesnerni timuyliwin-is, d ugmar n yinefkan iwatan. Dayen ad iwali
tarrayin n uselmad, ma yessawad izen, ma yettak tagnit i yinelmaden ad d-mmeslayen,
ad d-fken timuyliwin-nsen yef temsirin. Amnadi mac¢i daya kan i izrew, maca ula d
tirmad i ad d-yettak uselmad deg temsirin-nni i yehder, ma inelmaden gzan istegsiyen, d
yiwellihen n termad-nni, izrew ula d akud i as-d-yettunefken i uselmad akken ad iselhu

temsirt ( ma temsirt tmed ney ala) .

Agmar n yinefkan ttemgiriden deg usentel yer wayed, dya yessefk yef umnadi
ad yissin amek ad iseqdec tannayt, ad ilin inefkan gqnen srid yer usentel-is. Deg
usegzawal n LAROUSSE anamek n tannayt: « d tigawt n temzriwt akken iwata n
tumanin, tigawin, yimuddiren iwakken ad ten-nezrew, ad ten-nefhem akken yer taggara
ad d-nawi igemmad.»+, S wakka, nextar tarrayt n tannayt ara ay-yessiwden yer
yigemad, ara yessidten turda tamezwarut n tezrawt-nney : Aselmad ittwellih inelmaden-
is yer useqdec n yiferdisen idelsanen deg yifuras n tira-nsen. Akken ad nawed yer
yigmad i nebya, nexdem tafelwit yebdan yef 5 n texxamin deg-s : « ittewlen», « ih », «

ala», « gar-asent», « Tamawt». Tafelwit-a, terza aselmad iman-is.

Ittewlen Ih |Ala |Gar- Tamawt
asent

aselmad ma yettara lwelha-s yer
usentel n udris (assay-is d idles d
tmetti n unelmad)

Amawal i yesseqdac uselmad i
usegzi ila assay d tmetti n
unelmad.

#« Action de regarder attentivement les phénomeénes, les événements, les étres pour étudier, les
surveiller, en tirer des conclusions»

! Larousse, tansa URL : www.larousse.fr/dictionnaire/francais/obsérvation/55426, yemzar ass
n 24 mayu 2021.

Abric2 : Tasnarrayt

Ma vyella yettak-asen-d tirmad i
yinelmaden-is yef wayen yerzan
idles-nsen

Yettawi-d tugniwin yerzan idles
n unelmad

Ma yettwelih-iten ad sqgedcen
ayen yerzan idles-nsen deg
ufares s tira.

Tafelwit utt°l n tannayt n uselmad

Ittewlen i nextar deg tfelwit n tannayt nga-asen iswan-nsen :

Attwel 1: Aselmad ma yettara lwelha-s yer usentel n udris (assay-is d
idles d tmetti n unelmad.), nextar attwel-a acku asentel n udris d afardis
agejdan akken, inelmaden ad gzun adris. Iswi, ad nwali ma yella adris
id-yewwi uselmad yesea assay d yidles n unelmad, ma yettak-as azal i
yidles n unelmad.

Attwel 2 : Amawal i yesseqdac uselmad i usegzi ila assay d tmetti n
unelmad. Iswi, ad nwali mi ara ad yyren yinelmaden adris, ad affen
awal ur tegzin ara, ma steqsayen yef unamek-is, dayen ma yella
aselmad yettak-asen-d anamek n wawal s tutlayt tayemmat kan, ney ula
s tutlayin-nniden.

Attwel 3: Ma vyella yettak-asen-d tirmad i yinelmaden-is yef wayen
yerzan idles-nsen. Iswi, ad nwali acu n tirmad i asen-d-yefka, tirmad-
nni ma zemrent ad snernint tizemmar n yinelmaden, acu n yiwellihen i
yesseqdac akken ad gzun tirmad-nni.

- Attwel 4 : Yettawi-d tugniwin, yerzan idles n yinelmaden. Iswi, ad
nwali ma yella aselmad yettawi-d tugniwin icudden yer tmetti n
unelmad, ney iseqdec kan tin yellan deg udris, ma isteqsay inelmaden
yef usentel i ad d-sekkanay tugna.

- Attwel 5 : Ma yettwelih-iten ad sgedcen ayen yerzan idles-nsen deg
ufares s tira. Iswi, ad nwali iwellihen i asen-d-yefka yef ulaymu-nni, ma
gzan-ten yinelmaden, ad nwali dayen ma vyella inelmaden sean
timusniwin tezrayanin yef usentel-nni, ladya ayen yerzan timetti-nsen, d

yidles-nsen.

Ittewlen-a, i nextar qgnen srid yer usentel n tezrawt-nney, tiririyin fell-asen ad

ilin deg yixef n tesledt, ad nwali acu n yigemmad i nessawed.

3.2. Tasledt n yifuras n tira n yinelmaden n useggas wis krad, ayerbaz

alemmas

Deg tarrayt-a, ad d-nejmee ifuras n tira n yinelmaden, akken ad as-neg tasledt
yef uttwel wis semmus : « ma yettwellih-iten ad sgedcen ayen yerzan idles-nsen deg
ufares n tira.», akken ad nwali leqdic n yinelmaden ma gzan iwellihen n uselmad. S
tarrayt-a ara nawed vyer usidett n turda tis snat n tezrawt : inelmaden sean tazmert

tadelsant deg yifuras-nsen n tira.
4. Tarrayin n tesledt n yinefkan

Akken ad nexdem tasledt i yinefkan i d-negmer, nedfer tarrayin-a :

4.1. Tasledt n yinefkan n tannayt deg tneyrit

Tannayt-nney, tella-d yef yiwen n uselmad deg yiwet n tneyrit, nexdem yiwet n
tfelwit, s tarrayt-a ad nesled ittewlen yellan deg tfelwit, syisen ara nessiwed ad nzer ma
yella aselmad yettwellih inelmaden-is ar useqdec n yiferdisen idelsanen, ma yettak-as
azal i yidles daxel n tneyrit. S tarrayt-a ad nessiwed ad d-nessuffey igemmad i d-nufa
akken ad nerr yef turda tamezwarut : aselmad yettwellih inelmaden-is ar usegdec n

yiferdisen idelsanen deg yifuras n tira-nsen.

4.2. Tasledt nyifuras n tira n yinelmaden

Deg tneyrit n uswir wis krad, ayerbaz alemmas, llan 27 n yinelmaden, gar-asen
14 d tinelmadin, 13 d inelmaden. Deg tarrayt-a ad negmer ifuras n tira n yinelmaden, ad
d-neddem kra gar-asent, sin akkin ad nexdem tasledt yef yidrisen i d-uran, ad nwali ma
sgedcen iferdisen d tmusniwin tidelsanin, nga asengel-a i yifuras n tira n yinelmaden :
Afl, Af2,... S tarrayt-a, ad nessiwed yer yigemmad ara d-yerren yef uttwel wis
semmus : aselmad ma yettwellih-iten ad sgedcen ayen yerzan idles-nsen deg ufares n

tira, d ussidett n turda tis snat : inelmaden sean tazmert tadelsant deg yifuras n tira-nsen.
Taggrayt

Ihi, deg uhric-a nessegza-d iberdan akk inedfar deg tesnarrayt akken ad d-
negmar inefkan yerzan leqdic-nney d tesledt-nsen, dyen nmeslay-d yef tarrayin ara

nesseqdec akken ad nawed ver tiririt n taggara, ara yilin d tiririt yef ugnu n tezrawt.

Taggrayt n yixef

Deg sin n yihricen-a, nessawed ad negmer timusniwin yerzan asentel n tezrawt-
nney, akken nezra deg uhric amezwaru, nemmeslay-d yef tmidrant n yidles deg
uselmed/almad s umata ( adeg n yidles deg tarrayin n uselmed, tixutert i yesea deg
uselmed, d warraten d termad izemren ad sgedcen yiselmaden deg tneyrit n tutlayin).

Deg uhric wis sin, newwi-d ameslay yef wamek i nefren, asentel, d wennar, d
uswir n tezrawt-nney, syin akkin newwi-d ameslay yef tarrayin i nextar i ugmar n
yinefkan, syisen ad nessiwed yer usiddett n turdiwin n legdic-nney. S waya ad needdi,

yer yixef wis sin n tezrawt-nney, ideg ad tili tesledt n yinefkan i d-negmer.

Ixef 11 Tasledt

Tazwert

Deg yixef yezrin nezra leqdicat d tmuyliwin yesean assay d usentel-nney. Ixef-
a wis sin d tesledt, deg-s ad nexdem tasledt i yinefkan i d-negmer, iwakken ad d-nerr yef

turdiwin n umahil-a, nebda-t yef sin n yihricen :

Ahric amezwaru, yerza tasledt n yinefkan i d-negmer deg tannayt i nexdem deg
yiwen n uselmad deg tneyrit n tmaziyt ayerbaz alemmas n uswir wis krad, iwakken ad

d-naf ma yella aselmad yettwellih inelmaden-is yer useqdec n yidles deg yifuras n tira.

Ahric wis sin, yerza tasledt n yifuras n tira n yinelmadenn yiwet n tneyrit n
uyerbaz alemmas n uswir wis krad, deg-s ad d-nessisen ifuras n yinelmaden, ad d-nekkes

tiktiwin-nsen, ma seant assay d yidles d tmetti-s.

Ixef II

Tazwert

ahricl : Tasledt n yinefkan n tannayt

Iwakken, ad nessiwed ad nessidet turda tamezwarut i d-nefka, aselmad

yettwellih inelmaden-is ar usqdec n yiferdisen idelsanen deg yifuras n tira-nsen. Nedfer

tarrayt n tannayt i d-yellan deg yiwet n tneyrit, nexdem yiwet n tfelwit n tannayt yef

uselmad, syin akkin ad neg tasledt i yinefkan n tannayt.

1. Tasledt n yinefkan n tannayt

ayen yerzan idles-nsen deg
ufares n tira.

Ittewlen
Ih Ala | Gar-asent| Tamawt
Aselmad ma yettara Iwelha-s Asentel n udris yesea assay d yidles n
yer usentel n udris (assay-is d unelmad (adris yef umagger n tefsut)
. . + .
idles d tmetti n unelmad) imeslay yef umagger n tefsut deg
temnadt-nsen, isegza-d amek i
tettmaggaren (iselsa, u¢éi, cena,...)
Amawal i yesseqdac uselmad i Aselmad isseqdec amawal yesean
usegzi ila assay d tmetti d - assay d tmetti n unelmad, imeslay s
yidles n unelmad. tantala n yinelmaden imi deg yiwet
temnadt i zedyen.
Awalen ur gzin ara yettawi-d
uselmad anamek-is s tutlayin-nniden.
Ma yella yettak-asen-d tirmad
i yinelmaden-is yef wayen + Yefka-asen-d afares n tira anda yal
yerzan idles-nsen. anelmad ad  yessegzi  amek
ttmaggaren amenzu n tefsut
Yettawi-d tugniwin yerzan * Aselmad yesseqdec tugna-nni i d-
idles n yinelmaden. yeddan deg udris, yefka-d istegsiyen
fell-as.
Ma yettwellih-iten ad sgedcen +

Yessuter uselmad i yinelmaden-is ad
arun amek ttmaggaren tafsut, d acu d
u¢éi i sewwayen, iselsa-nsen, inzan,
timucubha, isefra, ccna,...

Tafelwit utt°2 : tafelwit n tannayt n uselmad

Iwakken, ad nesled inefkan-a ilaq yal asefren ad t-nezrew iman-is, syin akkin

ad nawed yer yigemmad ad yessidten turda tamezwarut n leqdic-nney.

1.1. Asentel n udris

Asentel n udris-a, d aselmad i t-id-yessumren, ulac-it deg udlisfus n uswir wis
krad, yettmeslay-d yef umagger n tefsut, amek ttmaggaren tafsut deg temnadt n
Legbayel, dayen tella-d teywalt d yistegsiyen gar-as d yinelmaden deg tneyrit yef wacu

xeddmen yixxamen-nsen, yal anelmad yefka-d tamuyli-s, d tmusniwin-nsen Md :

- As: « Amagger n tefsut yettili-d ass amenzu n meyres, i kenwi melmi i
tettmaggarem tafsut ? ».

- An1: « Degtaddart-nney nettmaggar tafsut ass n 28 furar.»

- An 2: « Nekni deg uxxam-nney nxeddem imensi n umagger n tefsut ass n 21
meyTes».

- As: «Amek i d-yettili umagger n tefsut yur-wen ?»

- An 3: « Netteffey yer lexla nettawi yid-nney ucci, nessufuy Imal, nettekkes-d
tijeggigin, netturary.

- As:«Dacuiducciyen i txedmem i umagger n tefsut».

- An 4 :« Tsewway yemma seksu d uderyis d tmellalin tuftiyin d lesfeng».

S teywalt-a, i yellan gar uselmad d yinelmaden-is yef usentel d tririyin-nsen,
skanayen-d akken asentel-a, i d-yewwi uselmad yesea assay d yidles n unelmad, sean
timusniwin fell-as, yeshel i tyuri d ufham, acku yal anelmad yefka-d tamuyli yef

usfuggel n umenzu n tefsut, d ansay yellan deg temnadt-nsen.

1.2. Amawal

Imi nga tannayt-a, nezra aselmad-a yesseqdec amawal yesean assay d tmetti d
yidles n unelmad, yal ma ad yili wawal ur gzin ara yinelmaden, aselmad yessegzay-d,

yettak-d anamek-is akken i d-as-gqgaren deg temnadt-is, Md :

- An1l:«Dacuidanamek n wawal tibitest ?»

- As: « Tibitest, d ayen imi neqgar nekkni deg Ukfadu libliz, ney s teerabt sselgy.

Dayen aselmad yettak-d inumak n kra n wawalen s tutlayt taberranit am
tefransist. Md :

- An 2 :« A Massa ur fhimey ara awal timmi.»

- As: «Timmi d les sourcils s tefransist ney d leeyun.»

S imedyaten-a i d-nekkes seg teywalt i yellan gar uselmad d yinelmaden-is i nwala

aselmad-a isseqdec amawal yesean assay d temnadt n unelmad, d awalen i sehlen i tegzi n

udris, wid i d-yettuyalen yal ass deg tudert n unelmad. Aselmad-a isemres awalen
ibarraniyen akken ad gzun yinelmaden ugar.

1.3 Tirmad

Aselmad, yer taggara n temsirt-a yefka-asen-d tirmad, d afares n tira anda i d-yura
kra n yiwellihen ara dfren yinelmaden, akken ad arun idrisen yef umagger n tefsut deg
temnadt-nsen Md :

- As: « Arum-d adris, yal yiwen deg-wen ad isegzi amagger n tefsut deg temnadt-is,
s useqdec n yiferdisen idelsanen, am yinzan, isefra, tinfaliyin, ccna, iselsa, d ucci i

ttnawalen ass-nni,...»

Alaymu-a, i d-yefka uselmad yesea assay d temsirt i yexdem deg tneyrit, d ayen
izemren akk yinelmaden ad t-id-xedmen, d alaymu isehlen acku d ayen yerzan timetti-

nsen, s umata d ansay yellan deg tgemmi tagbaylit.

1.4 Tugniwin

Ayen yerzan tugniwin, aselmad-a yesseqdec tugna i d-yeddan deg udris-nni s
iselha tamsirt-nni, ugbel ad yren adris yinelmaden yefka-asen-d istegsiyen yef tugna-nni,
Md :

- As: « Muqglet tugna-a, d acu i tegzam deg-s ?»

- Anl: «Lxalat n taddart akk s yiselsa n Legbayel deg lexla.»

- An2: «Lxalat s yiselsa n Legbayel deg lexla tteksent-d tijeggigin.»
- As: « Yef wanwa asentel i d-tewwi tugna-a.»

- An3: « Tugna-a teskanay-d amagger n umenzu n tefsut deg temnadt n Legbayel.»

Aselmad, ur d-imeslay ara mlih yef tugna i yellan deg udris yefka-d kan sin n
yistegsiyen-a. Maca, tugna-a teshel yef yinelmaden ad gzun asentel i yef d-tewwi, acku d ayen

issnen yakkan yinelmaden yerza, ansay yettilin deg tmetti-nsen, n Legbayel s umata.
Tasemlilt

Imi, nga tasledt i yinefkan n tannayt n tfelwit n uselmad, akken ad nwali ma
yella aselmad-a yettwellih inelmaden-is, yer useqdec n yiferdisen idelsanen, ma
yettmeslay-asen-d yef tmetti-nsen. Nufa-d, aselmad-a yewwi-d adris iggnen yer yidles n
yinelmaden, syes i yselha tamsirt i nehder, immeslay-d ugar fell-as, yefka tagnit i yal

anelmad ad d-yefk tamuyli-s yef usentel n udris, d wamek yettili umagger n tefsut yur-

sen. Dya llan wawalen ur gzin ara yinelmaden deg udris-nni , isegza-d s tantala i
ttmeslayen yinelmaden n temnadt-nni, yefka-d inumak-nsen s tutlayin-nniden, akken ad
asen-issishel tigzi n udris, imi qrib ad temmed temsirt, yefka-asen-d yiwen n ulaymu i
yellan d afares n tira anda i iwellah inelmaden ad sgedcen iferdisen idelsanen icudden
yer tmetti tagbaylit : inzan, isefra,...

Taggrayt

Seld tannayt i nga yef uselmad n uyerbaz alemmas n uswir wis krad, ilmend n
yittewlen i d-nefren deg tfelwit n tannayt-a, nufa d akken aselmad immeslay-d, isegza-d
ugar inelmaden yef usentel-a, iseqdec tarrayt yelhan i usiwed timusniwin tidelsanin,

nufa yettwellih inelmaden ar useqdec n yiferdisen idelsanen deg yifuras-nsen n tira.

Tura, ad needdi yer uhric wis sin n tesledt « Tasledt n yifuras n tira n

yinelmaden» akken ad nawed yer usidett n turda tis snat n leqdic-nney.

Ixef I1 Ahric2 tasledt n yifuras n tira n yinelmaden

Tazwert

Deg uhric wis sin n tesledt, ad neg tasledt i yifuras n tira n yinelmaden i d-negmer.
Iwakken ad nawed yer usidett n turda tis snat deg tezrawt-nney, inelmaden sean tazmert
tadelsant deg yifuras n tira-nsen. Mi d-negmer ifuras n yinelmaden, nextar 10 seg-sent (gar
tlemmasin, d t-id yelhan). Akken ad d-nerr yef turda-a, nessumer-d imniren idelsanen ad
ay-eiwnen ad d-nekkes tiktiwin n yal afares, s yis-sen ad nwali inelmaden-a ma sean

tazmert tadelsant.
1. Tasledt n yifuras n tira n yinelmaden

Akken, ad nessiwed ad d-nerr yef turda tis snat, nga tafelwit-a :

Imniren idelsanen Ifuras n tira

Azemz n usfuggel Afl, af2, af4, af8, af9, af10
Afl, af2, af3, af4, afb, af6, af7,

Ucci Af8, af9, af10

Inzan Af2, af6

Ccna Af3, af7, af9

Tafellaht Afl, af6.

Iselsa Af9

Tufya yer lexla Af5, af6, af8, af9, af10

Adaryis d tezmert Af3, af5, af10

Tinfaliyin Af2, af4
Afl, af2, af3, af6, af7, af8, af9,

Leqdic n tlawin Af10,

Azal-is yer Legbayel Afl, af2, af3, af4, af5, af6
Afl, af2, af3, af6, af7, af8, af9,

Arrac imectah Af10,

Tamacahut n uderyis Af3, af4

Tafelwit utt°3 Imniren idelsanen

Deg yifuras n tira n yinelmaden, ad nekkes tiktiwin-nsen, d tmusniwin i sqedcen akken, ad

nwali ma sean tazmert tadelsant deg yifuras-nsen.

Afares 1
Tikti tamatut

- Amenzu n tefsut, yesea azal ameqgran yer Yimaziyen.
Tiktiwin taddayin

- Amagger n tefsut, yettili deg 1 Meyres.
- Lferh n yifellahen, imi kfan wussan ugeffur, d yideflawen.
- Lxalat, ttruhunt yer lexla, ad d-kksent taydiwt, d yibawen.
- Arrac ttezzin yef yixxamen znuzan aderyis.
- Tawacult, ttemlilen-d, ttetten deg yiwet n tbegsit (ljefna) seksu d
uderyis d tmellalin tuftiyin.

-« win ihercen yeé¢a, ma d win isethan ajerbi d ilem»

Deg ufares-a, anelmad isegza-d amek i ttmaggaren amenzu n tefsut, deg tmurt n
Legbayel s umata. Akken i yesseqdec kra n yimniren idelsanen, yudder-d azemz n usfuggel-
ines akken i d-yenna yettili deg umenzun Meyres, dya ma nerra lwelha-nney, tugett n legbayel
sfuggulen-t deg 28 Furar ney 29, ney deg umenzu n Meyres, acku deg lehsab n tfellaht n
Legbayel, izemzen-a d ussan imezwura n tefsut. Imeslay-d, yef wué¢i i ttnawalen, seksu d
uderyis, anwel n seksu ass-nni yettemgirid yef win yal ass, acku yettili usewwi-ines s
tmellalin tuftiyin, d tyediwt,d yibawen id-kksent tlawin deg lexla, mac¢i s ukesum i
yettwaxdam, dya ucc¢i-a d win ixedment temnadin n legbayel s umata. Deg umenzu tefsut,
ifellahen ferhen, acku d lawan ad xedmen igran-nsen, d lawan n lyella, ttruhun yer lexla ad
sfuyen Imal d tisita i sean. Ma nmuqgel aya, seg zik yella deg tigemmi tagbaylit, ifellahen
fekkan azal i wakal-nsen, berzen igran-nsen, ttezzun akken ad awin lyella, deg wansay-a, ula
d arrac imectah ferhen, tturaren, ttruhun znuzayen aderyis, wid i yuyen ttakken-asen-d
tizidanin am tazart, tiyni (ttmar)..., deg tefsut ttemlilen-t twaculin, s zzhu, d Iferh, tesddakkal-
iten yiwet n tyeryert, deg tegnit-a tameyart n uxxam tettefrag timellalin i yal yiwen, dayen
tettales-d amek i ttidiren zik. Ayen, ijebden tamuyli-nney ugar, d inzi-a : « win ihercen yecca,
ma d win isethan ajerbi d ilem» inzi-a, qgarent ama ad d-zzin wat zik ar wuc¢i, acku zik deg
temnadt n Legbayel akken ad d-newlen, ney ad seun tagella deg uxxam, yessefk ad xedmen
igran-nsen, ney ad zenzen tayawsa ama d Imal, d tisita, d zzit n uzemmur,... ihi inzi-a iqgen s

watas yer tmetti n Legbayel.

Deg ufares-a, nufa-d anelmad iseqdec imniren idlesmettiyen, ggnen melih yer tmetti
tagbaylit ama zik, ney tura. Yefka-d, azal i yesea umenzu n tefsut deg temnadt n legbayel ama
deg tfellaht, ney, yer twacult.

Afares2
Tikti tamatut

- Amagger n tefsut yettemgirid seg temnadt yer tayed.
Tiktiwin taddayin
- Anwel n uderyis d seksu s 7 n yisufar
- Asewwi n teyrifin
- «Amagger n tefsut xeddmen-t akken ad teggugeg tudert-nsen am
uggugeg n yijeggigen.»

Deg ufares-a, anelmad imeslay-d yef umagger n tefsut deg temnadt-nsen,
isegza-d amek i ttnawalen seksu d uderyis. Leqdic-a, d tulawin it-ixeddmen,
ttaddament-d taccuyt tameqqrant, serkament aman, rnunt izuran n uderyis, d tmellalin
ad rekment d waman-nni, syin akkin ad ddment aseksut ad zewrent 7 n yisufar, maca
anelmad ur t-id-yuddir ara, dya 7 n yisufar-a ttemgiriden seg temnadt yer tayed llan wid
ixedmen lehwal iqquranen ( Themmez, leeds, ibawen igquranen, tajelbant, akbal, lubyan
m leeyun, tumattic tagqurant) sin akkin ad rnun lehwal-nniden am teydiwt, Ibattata,
lebsel,zrudiya, sin akkin ad rnun seksu. Yef wanect-a, id-as-semman seksu s 7 n yisufar.
Maca anelmad-a, yenna-d deg taddart-nney tulawin sewwayent tiyrifin, acku ama ad
ruhen yer lexla ad tfergen i yimectah d tulawin i yeddan. Ar taggar n ufares-is, iseqdec
yiwet n tenfalit «Amagar n tefsut xeddment akken ad teggugeg tudert-nsen am uggugeg
n yijeggigen» ayen negza deg tenfalit-a, d akken ama ad yawwed umenzu n tefsut

imdanen ferhen, ttefyen yer lexla ad kksen ijeggigen, ttemlilen yimdanen wagar-asen.

Deg ufares-a, ixuss usegzi yef umagger n umenzu n tefsut, ur iseqdec ara atas n
yimniren idelsanen, imeslay-d s watas yef unwel n wuc¢iyen ixeddmen deg temnadt-

nsen, maca timusniwin d tiktiwin i d-yura ggnent yer yidles-is.

Afares 3
Tikti tamatut

- Amagger n tefsut, d ansya i yettwasnen seg zik deg tmurt n Legbayel.
Tiktiwin taddayin

- Amagger n tefsut yettili deg Meyres, acku imir i yella yimyi n uderyis.

- Ccnad zzhu.

- Ddwa i tezmert

-« zik, yella yiwen n urgaz yuden attan yessawad yer Imut, kkes-d
amejjay ur tewwin ara, yerna ur as-d-uffin ara ddwa, ar imi d yiwen
wass yiwen n urgaz yewwi-as-d imyi-a imi nsemma aderyis, yecca-t,
yehla. Dya ggan-d tanfalit-a "yedder-yes"»

- Anwel deg umenzu n tefsut yemgarad seg temnadt ar tayed.

Anelmad, isegza-d akken iwata, iseqdec iferdisen idelsanen yelhan s watas.
Nufa-d imeslay-d iwacu deg wayyur n Meyres i yettili umenzu n tefsut, akken id-yenna,
deg lawan-nni i yettili yimyi n uderyis deg lexla. Yefka-d azal i yesea deg tmetti
tagbaylit, d akken, seg zik ansay-a ttmagarent legbayel s zzhu d Iferh d ccna, acku d ass
tettemlili tasa d way turrew. Deg tama-nniden, imyi-a yelha melih i tezmert n umdan,
akkin id-yulles tamacahut tamecttuht yef wamek yuyal yettwassen deg tmetti n
legbayel, acku zik ulac imejjayen deg tmurt legbayel, dya imdanen ttedawin attanen s
yimyan yellan deg lexla. Aferdis-a icudd s watas yer tmetti d yidles n unelmad. Imeslay-
d yef unwel yettilin deg temnadt-nsen, seksu d uderyis, yudder-s lehwal i d-as-xeddmen
(taydiwt, ibawen, tumattic, lebsel, zrudiya, Ilhemmez) ama ad yeww rnun-as zbib,
xedment daxel n ujerbi ttezzin-as s tmellalin i yewwan deg waman n uzar uderyis.
Dayen imeslay-d yef temnadin-nniden, anwel yur-sen d ayrum n lehwal (lebsel,

tumattic, ticcert, ifelfel,..)

Deg ufares-a, Ihant mlih tikitiwn d tmusniwin n unelmad-a, yewwi-d atas n
yisallen yef umenzu n tefsut, iseqdec imniren icudden srid yer tmetti tagbaylit.
Anelmad-a yefka-s azal melih i yidles-is, yemmeslay-d ula yef wayen yemgaraden yef

temnadt-is.

Afares 4
Tikti tamatut

- Amagger n tefsut, sfuggulent deg 28 furar, ar ama 1 Meyres.
Tiktiwin taddayin

- Amagger n tefsut yettili s unwel n seksu d uderyis s 7 n yisufar.

- Imyi nuderyis d ddwa i tezmert.

Anelmad, deg tifart-is imeslay-d yef wamek yettili umagger n tefsut deg
taddart-nsen. Ayen ijebden tamuyli-nney deg tazwara n tyuri n ufares n unelmad, yenna-
d yur-nney ansayen n yimaziyen sean azal melih. Anelmad-a, iseqdec krad n yimniren
idelsanen, anda id-yudder azemz n usefuggel n umenzu n tefsut, s umata timnadin n
legbayel sufuggulen-t deg wussan-a (28 Furar ar 1 Meyres). Sin akkin imeslay-d, yef
unwel ixeddmen, yenna-d amenzu n tefsut yettwassen s seksu d uderyis d 7 n yisufar
am lhemmez, taydiwt, ibawen, zbib. Ar taggara, yenna-d dakken, aderyis yelha melih

iwattanen.

Afares-a, xussen-t tiktiwin, maca ad d-naf iseqdec kra n yiferdisen i yeggnen

yer tmetti-s, d tudert-is yal.

Afares 5

Tikti tamatut
- Leqgbayel, yal aseggas ttmaggaren tafsut.

Tiktiwin taddayin
- Amenzu n tefsut, d tameyra deg temnadt n legbayel.
- Xeddmen, seksu d uderyis.

- Leqdic n tlawin (aftal n seksu,..)

- Ttemlilen-d akk iceggallen n uxxam.

Akken, i nwala deg ufares-a anelmad, inna-d amenzu n tefsut yesea azal
agejdan deg tmetti tagbaylit, isrews-it ar tmeyra, ass-nni ferhen akk yimdanen, acku
tekfa tegrest, d lawan ad fyen yer yigran-nsen, ad kksen ijeggigen. Imeslay-d yef leqdic
n tlawin, d akken ttekkarent zik, ttruhunt yer lexla, ttawint-d taydiwt, ibawen, tajilebant,

ama ad uyalent serkament aman rnunt azar n uderyis-nni, d tmellalin, sin akkin ad

xedment lehwal ar useksut ad ffuren, sin akkin ad fetlent seksu, ama ad ffuren lehwal ad

rnunt seksu. Ama ad yeww xedment daxel n ljefna, at taddart ttetten Iwahid.

Deg ufares-a, ur yemgarad ara melih yef tmusniwin n yifuras i yezrin, yefka-d
azal n umenzu n tefsut deg temnadt n legbayel, iserwes-it ar tmayra, imeslay-d yef
wamek i ttnawalent tlawin seksu d uderyis, maca timusniwin-is, d tmuyliwin-is cuddent

yer tmetti-s.
Afares 6
Tikti tamatut
- Amenzu n tefsut, d ansay s wazal-is yer legbayel.
Tiktiwin taddayin

- Ifellahen farhen
- Arrac ttekksen ijeggigen
- Anwel n uderyis

-« win yec¢an yec¢a, ma ulac tarbut tekkes»

Deg ufares-a, anelmad, imeslay-d yef wazal n umenzu n tefsut deg tigemmi tagbaylit,
d ansay i sfuggulen seg zik, ttnawalen seksu d uderyis, ttemlilent-d twaculin wagar-asent, deg
tegnit n Iferh, ifellahen, ama ad tekcem tefsut ferhen, acku d lawan ad xedmen igran-nsen, ad
kksen lyella ixedmen, ttaffen ameic i Imal-nsen. Ayen yelhan melih deg ufares-a, anelmad
iseqdec inzi i yellan seg zik deg tmetti tagbaylit, d ayen ur ijellun ara acku wwint-id deg kra n
tegnit, negza deg yinzi-a, ama ad rres tgella yer ttabla, ttemlilen-d at wexxam ttetten Iwahid s
unecrh, d zzhu yal yiwen s wamur-is, anect-a yettuyal yer yidles n legbayel, acku zik ama ad
irres wucc¢i, amyar n uxxam iseddakkal-d akk terwa-s ad e¢¢en lwahid, acku zik txuss tgella,

dya win yec¢¢an deg teswiet-nni ye¢¢an ma ulac ur d yegri kra, yef waya id-ggan inzi-a.

Anelmad-a, yas ur d imeslay ara atas yef usentel-a, maca yewwi-d timusniwin

icudden yer tmetti tagbaylit s umata.

Afares 7
Tikti tamatut

- Asfuggel n tefsut, yettili deg 12 yebrir
Tiktiwin taddayin

- Asuffey n wucci yer lljamae
- Nettnawal seksu d uderyis, d teyrifin

- Ccennun wagar-asen

Deg ufares-a, anelmad iseqdec iferdisen icudden yer tmetti-s, am wazemz id-
yudder, sfuggulen-t at taddart, d tafeska i xedmen, tulawin ad kkrent zik ad newlent lwahid
agraw ad ixdem seksu d uderyis ad sgecrent lehwal am tyediwt, lebsel,.., ad fetlent seksu,
agraw swayent tiyrifin, yenna-d ama ad fakkent tlawin leqdic-nsent, ad txedment ar daxel n
ujerbi ameqqran, sufella timellalin d zbib, syin akkin ad ruhen ilmezyen ad tawin yer
lljamae ad ¢cen lwahid, anect-a yella seg zik deg tmetti tagbaylit, ama d ansay, ney d
tamayra suffuyen seksu , akken win id-ieeddan ad ye¢¢ amur-is, akken ad idum Iferh deg
taddart. Ama ad kfun ucci, ttefyent tlawin yer lexla, ttekksent-d ijeggigen, ttawint-d
icewwigen, ttettunt lehmum, acku zik tulawin deg tmetti tagbaylit, ama ad d-mlilent deg
tala, ney deg lexla, ttalset-d iyeblan i seant s yicewwigen-a. ar tura, aferdis-a yella deg

tigemmi tagbaylit.

Deg ufares n unelmad-a, yewwi-d amnir icudden yer tmetti tagbaylit s watas, d
ccna, akken id-nenna zik tcewwigent tlawin , akken ad alsent iyeblan n tudert. Anelmad-a
yefka-d timusniwin-nniden, d usqdec n yiferdisen idlesmettiyen icudden yer temnadt-is,

maca ma nruh yer tmurt n legbayel nettaf laswayed-a, ur jellint ara.
Afares 8
Tikti tamatut

- Amenzu n tefsut, d ansay ur ijellun ara yer legbayel.
Tiktiwin taddayin

- Asfuggel n tefsut yettili deg 28 Furar ama d 21 Meyres.
- Anwel seksu d uderyis d berkukes.

- Tulawin ttefyent yer lexla.

Deg udris n unelmad-a, isegza-d amek i yettili umagger n tefsut deg temnadt-nsen,
inna-d d akken ansay-a ur ijellu ara deg tmetti tagbaylit, yal aseggas nettmagger-it s Iferh d
zzhu. Azemz n usfuggel yur-sen, yettili seg 28 Furar ama d 21 Meyres, maca legbayel s
umata sfuggulent deg wussan imenza n tefsut (lehsab imaziyen). Tefka-d uc¢i i ttnawalen,
tenna-d ass-nni tulawin n taddart ttnawalent seksu d uderyis, d berkukes, ama ad yew ttawit
yid-sent aewin yer lexla, ttemlilen-d akk at taddart ttetten lwahid, sin akkin ttekksent-d

jjeggigen, ccennunt.

Afares n unelmad-a, nufa d akken ansay-a yesea azal deg tmetti tagbaylit,
ttemaggarent yal aseggas s zzhu, d unwel n wuc¢iyen yemgaraden, d tagnit anda ttemlilen
yimdanen. Maca, anelmad yewwi-d timusniwin, yefka-d timuyliwin-is tidelsanin, ayen id-

yura iqgen yer tmetti-s, d tilawt-is.
Afares 9
Tikti tamatut
- Asfuggel n tefsut deg taddart yettili ass n 11 Meyres.
Tiktiwin taddayin

- Ttemlilen akk wat taddart deg lexla.
- lIselsa n legbayel.
- Ccna, «Tafsut, tafsut ad negguggeg am tefsut, ad nettnerni ama tagut»

- Anwel seksu d uderyis.

Anelmad, isegza-d asfuggel n umenzu n tefsut deg taddart-nsen, akken tasebhit
tulawin, ttheyint seksu d uderyis d tmellalin, syin akkin nettruhu yer lexla am umecttuh, am
umeqqgran. Tulawin d tullas s yiselsa n legbayel (tigendyar, Ifetta,..) irgazen ( ibrennyas,...),
zik deg tigemmi n legbayel, d tagnit n zwag n yilmezyen, tin as-d-ieejben ad icyee yemma-s
as-d-xdeb. Deg ubrid ar lexla, tulawin ccennunt Tafsut, tafsut ad negguggeg am tefsut, ad
nettnerni ama tagut. Ayen i d-negza deg tenfalit-a, deg tefsut kulec yegguggeg am yimyan,
am vyisekla, ula d imdanen ttemlilen wagar-asen, ttefyen yer yigran-nsen, kfan wussan n

tegrest.

Anelmad, irna-d sin n yiferdisen idelsanen deg ufares-is. Iselsa d ccna i ttawin deg
ubrid yer lexla. Dya anect-a yeqgen srid yer tmetti tagbaylit, d ansay yesean azal deg tigemmi
tagbaylit. Tiktiwin n unelmad-a, mgaradent yef yifuras i yezrin, acku imeslay-d yef yiselsa n

legbayel d ccna i ttawin deg ubrid n lexla.

Afares 10
Tikti tamatut

- Amenzu n tefsut yettili-d, ass mi ara ad kfun wussan n tegrest, icudden yer

wazemz n tfellaht.
Tiktiwin taddayin

- Amagger n tefsut yettemgirid seg temnadt yer tayed.

- Lmal d tisita.

- Anwel n seksu d uderyis, d lexfaf.

- Arrac imecttah, ttekksen-d tijeggigin, ttqeliben lescuc n tsekkrin.

- aderyis d ddwa i tezmert n tlawin.

Afares n unelmad-a, yelha s watas, isegza-d akken ilaq amagger n tefsut deg
temnadt-nsen. Ayen ijebden tamuyli-nney ugar deg ufares-is, yenna-d at zik, ney imyaren
ur ssinen ara ad hesben ussan, dya ttissinen izemzen n wayyuren s tegnawt, ney s lehsab n
tfellaht n yimaziyen. Tulawin, ttekkart zik, ttruhunt ad awint taydiwt, d yibawen deg
tebhirin-nsent, sin akkin ad fkent ameic i tsita, ma d Imal amecttuh, ttawin-ten yirgazen yer
lexla, ad ksen. U¢Ci d seksu d uderyis i nxeddem s 7 n lehwal taydiwt, ibawen, lhemmez,
zrudiya, ajelban, lebsel. Mi ara d-yeww xedment daxel n ljefna seddukkulen, seksu, d
lehwal sufella srusun timellalin. eerkent lexfaf (lesfenj), tteksent-d cwit deg urekti-nni,
xedment i umnar n tewwurt akken, ad ifreh ueessas n uxxam, aferdis-a nufa-t deg uafres n
unelmad-a kan, maca yal tamenadt deg tmurt n legbayel acu n leewayed s i ttamnen, ayen i
d-ijebden tamuyli-nney melih, mi ara ad ffyen imecttah yer lexla ad kksen tijeggigin,
ttgeliben leecuc n tsekrin, ayen yebya ad d-yinni s tenfalit-a, deg umenzu n wayyur n
Meyres, teskrin ttarwent tamellalt tamenzut deg lexla, dya aya d urar i warrac imecttah,
win i d-yufan leec amenzu netta ihercen. Ar taggara n ufares-is tesseqdec amnir-nniden d

akken aderyis, yelha melih i tezmert n tlawin (leadda, tarawt,...).

Ihi, deg ufares-a anelmad iseqdec imniren idelsanen i yeqqnen srid yer temnadt-is,
d tudert-is n yal, isegza-d asentel-a s tiktiwin d tmusniwin igerrzen, yerra lwelha-s yer

watas n tyawsiwin.

Tasemlilt

Deg tesledt i nga i 10 (Mraw) yifuras n tira n yinelmaden, n uswir wis krad ayerbaz
alemmas i d-negmer deg tneyrit n tmaziyt, nufa-d inelmaden segzan-d amenzu n tefsut, akken
iwata yal yiwen s tiktiwin-is, d tmusniwin-is yemgaraden. Ayen ijebden tamuyli-nney deg
yifuras-a, d akken inelmaden imi d asentel icudden yer tmetti-nsen, d yidles-nsen, uran-d s
ihulfan, sgedcen iferdisen idlesmettiyen i yeggnen srid yer tigemmi tagbaylit. Deg yifuras-a,
yal anelmad iseqdec imniren idelsanen icudden yer tmetti-is, d yidles-is amedya : (u¢¢i, iselsa,

azemz n usfuggel, tinufa n uderyis,...) d (yinzan, tinfaliyin, tamacahut, ccna,..)

Inelmaden, yas ttidiren deg yiwet n tyiwant maca, nufa-d amgired n usfuggel n
wansay-a, s usgdec n kra yimniren i yegqgnen ar taddart i yettili unelmad, akken id nufa deg
ufares wis 10 amedya : (Aqgleb n lescuc n tsekkrin, asrussu n urekti n lexfaf deg umnar n
tewwurt i ueessas n uxxam). Maca, ayen yelhan deg yifuras n tira-a n yinelmaden, uran-d s

tektiwin d tmusniwin yelhan melih i tyuri, yal yiwen yewwi-d amaynut syur-s.

Yer taggara, tirmad tidelsanin Am (ufares n tira,..) yesea tixutert tagejdant i usnerni n
tizemmar n yinelmaden ama tidelsanin (inzan, timucuha,...), ula d tazmert tasnilsant (Ccbaha

n wawalen,...).
Tagg rayt

Yer taggara n uhric-a, n tesledt n yifuras n tira n yinelmaden, nessawed ad negzu
inelmaden, sean tiktiwin d tmusniwin igerrzen yef tmetti d yidles-nsen, acku yal anelmad
yewwi-d amaynut deg ufares-is, sqedcen iferdisen idlesmettiyen icudden vyer tgemmi

tagbaylit, ayen i nwala inelmaden fkan azal i yidles-nsen.

Taggrayt n yixef

Yer taggara n yixef-a, nessawed nga tasledt i tfelwit n tannayt i nexdem deg tneyrit n
uswir wis krad ayerbaz alemmas, anda i nwala d akken aselmad isegza-d, imeslay-d yef udris
i d-yewwi yid-s, imeslay-d yef usentel-is ugar, acku icudd yer tmetti d yidles n yinelmaden,
yefka-asen-d tagnit ad meslayen yef usfuggel n tefsut deg temnadt-nsen, yal yiwen acu id-
yefka tikti, maca ayen ixussen deg tarrayt n uselmad asegzi n wawalen yellan deg udris
isegza-tt-id s tutlayt Tafransist ugar, syin akkin isegza-d s tutlayt tayemmat, maca anect-a ur
igerrez ara deg tneyrit n tmaziyt, yewwi-d ad yili usegzi s tutlayt tayemmat syin akkin ad yefk
anamek-is s tutlayt-nniden, maca ayen yerzan tirmad aselmad iwellah inelmaden-is ar useqdec
n kra n yiferdisen idelsanen : inzan, tinfaliyin, timucuha,... s waka i nessawed yer taggara n

uhric amezwaru.

Deg uhric wis sin n tesledt, nessawed nga tasledt i yifuras n tira n yinelmaden i d-
negmer deg tneyrit n uswir wis krad ayerbaz alemmas. Akken i nwala inelmaden uran-d,

1

fkan-d tiktiwin d tmusniwin i yelhan yef usentel n yifuras-nsen “ amagger n tefsut”, yal
anelmad s yihulfan-is yef yidles-is, segzan-d s usqdec n yimniren icudden srid yer tigemmi

tagbaylit. yer taggara inelmaden sqedcen iwellihen i asen-d-yefka uselmad.

Taggrayt tamatut

TAGGRAYT TAMATUT

Leqdic n tezrawt-nney yerza tazmert tadelsant deg uselmed-almad n tutlayt n tmaziyt
deg uyerbaz alemmas, deg-s nettnadi yef wadeg n yidles deg uselmed-almad d wazal i d-as-
fkan yiselmaden d yinelmaden, ma seqdacen ayen ttidiren d wayen ssnen deg berra, ma
sexdamen-t deg wennar n ulmud, yef waya i d-nefka astegsi-a agejdan deg tezrawt-nney :

e Ma yella tettbin-d tezmert tadelsant deg yifuras n tira n yinelmaden ?
I wakken ad nawed yer tiririt n usteqsi agejdan, nefka-d snat n turdiwin-a :

e Aselmad yettwellih inelmaden-is yer useqdec n yiferdisen idelsanen deg
yifuras-nsen n tira.

e Inelmaden sean tazmert tadelsant i d-yettbinen deg yifuras-nsen n tira.

Leqdic-a yuddes yef sin n yixfawen, amezwaru nebda-t yef sin n yihricen. Win n
tezri ideg d-newwi awal yef tmidrant n yidles deg tarrayin n uselmed d wadeg-is deg
uselmed-almad, nerna nemmeslay-d yef wassay i yellan gar tutlayt d yidles, d yinekmaren
yemgaraden n tezmert tadelsant deg uselmed-almad d tirmad tisensegmiyin d warraten i
uselmed n yidles. llmend n wayen i d-nebder akk yef ti, d yimahilen d leqdicat i xedmen
yimusnawen d yimnadiyen nufa-d gnen tutlayt yer yidles, dayen almad-is yettafar-it-id ulmad

n yidles.

Deg uhric wis sin d tasnarrayt, nexdem tannayt deg tneyrit yef uselmad akked tesledt
n yifuras n tira n yinelmaden n uswir wis krad ayerbaz alemmas, imi d tarrayt ara ay-

yessawden yer tririt yef turdiwin yezrin.

Deg yixef n tesledt nexdem tasledt i yinefkan n tannayt deg tneyrit yef uselmad,
nufa-d aselmad d win yefkan azal i yidles, s yin nexdem tasledt i yifuras n tira n yinelmaden,
nessufey-d tiktiwin n yinelmaden, akken ad nwali ma seqdacen iferdisen idlesmettiyen nufa-d

tuget n yinelmaden seqdacen-ten. S wakka nessawed ad d-naf tiririt i turdiwin-nney :

- Tiririt n turda tamezwarut « Aselmad yettwellih inelmaden-is ar useqdec n
yiferdisen idelsanen deg vyifuras-nsen n tira. », nufa-d d akken aselmad
yettwellih inelmaden-is ar useqdec n yidles, yerna yefka-as azal i yidles deg
tneyrit, imi nga tannayt-a, nessawed yer yigemmad yelhan, nufa aselmad
immeslay-d, isegza-d ugar inelmaden-is yef usentel i nefren (Amagger n
tefsut), yefka-asen tagnit n ubeddel n tmuyliwin, imedyaten, iwelllihen i

useqdec n yiferdisen idelsanen.

- Tiririt n turda tis snat « Inelmaden sean tazmert tadelsant i d-yettbinen deg
yifuras n tira-nsen », nufa-d d akken tugett n yinelmaden sean tazmert
tadelsant imi sseqdacen iferdisen idelsanen deg yifuras n tira-nsen, imi nekfa
tasledt n yifuras-a, nessawed yer yigemmad yelhan mlih, nufa-d inelmaden
segzan-d Amenzu n tefsut akken iwata, s useqdec n yimedyaten, d yiferdisen
idelsanen yemgaraden : Isefra, inzan, ccna, tinfaliyin,..., uran-d s yihulfan-
nsen, yal yiwen deg-sen yefka-d tiktiwin, d tmuyliwin yemgaraden, wwin-d
amaynut deg yifuras-nsen.

[Imend n tririyin i d-newwi yef snat n turdiwin-a, nezmer ad nefk tirirt-a tamatut yef
usteqgsi agejdan i yef tbedd tezrawt-a, deg tugett n yifuras n tira n yinelmaden n uswir wis krad
ayerbaz alemmas tettbined tezmert tadelsant deg-s.

Gar yiberdan i nettwali zemren ad d-defren leqdic-a, ad rren tamawt yer wallalen
isnalmudanen s nezmer ad nesnerni tazmert tadelsant n yinelmaden : Idrisen ihegganiyen,

idrisen n tsekla i yecban timucuha, inzan, tamedyazt,. ..

1. Tijentad utt®° 1 : Amawal

Tijentad

Tamaziyt Tafransist Aybalu

Angal Code AM.HADDADOU.MOHEND-
AKLI.

Amagnu | Ordinaire AM.HADDADOU.MOHEND-
AKLI.

Timezri Aspect AM.HADDADOU.MOHEND-
AKLI.

Asegbar | Acteur www.amawal.net

Alyagdud | Média www.asegzawal.com

Timadin Intellectuel Am.MOULOUD MAMMERI

Ccbaha Esthétique Am. MOULOUD MAMMERI

Talsawt Humaniste Am. MOULOUD MAMMERI

Alyawi Formatif Am. MOULOUD MAMMERI

2. Tijentad utt°2 : Adris n tannayt.

i
i3
A%
i
b
£

1. Acu

Isestanen yef tugna

_ Amagg

i tettwalim di tugna-agi ?

2. Anta tallit i d-teskan ? o

3. Acu
4. Acu

)

i tt-id-yemmalen?
xeddmen yimdanen-ina?

i tmurt n Legbayel, zik-nni, ttmaggaren medden tafsut. Amagger n tefsu

ila assay akked ugama. D tagnit ideg d-mmalen medden tumert-nsen imi d-yuki v

umeyrud n tegrest, ama d imyan ama d ibegeac. Ansay-agi d asfillet i lyella akkec

n tudert.

-nsenmn.

Deg umenzu n tefsut, ttenkaren medden di tafrara i wakken ur yeggan
Uqbel alluy n yitij, ad yebdu umeslay d unecreh. Tilawin ad serhent i

wakken ad d-sakint igerdan yettsen, yerna ad kksent tuggdi i yizgaren, ladya qqa
yer umezzuy : « Becrey-ken ay izgaren tekcem tefsut, teffey ccetwa. » Di krant
ass-nni, ttagant tlawin timmi s yimetti n uzezzu ney ttkehilent s tazult.

Tilawin d telmezyin d yigerdan, ad rren tiyrifin di tdellact, ad ttfen abrid yer
tyezza i wakken ad maggren tafsut. Ad lehhun ad cennun :

Leeslama-m a tafsut

Ad nguggug ad nettkufut
Ad nettnernay am tagut
Di leenaya n Jebrayen lyut

Qqaren dayen :
Leeslama-m a tafsut,
A tin umi cebhen lenwar !
Ma d ccetwa tfukk,
Truh am tagut la-qrar.

Dinna di lexla ; tilawin gemrent-d imyan ; igerdan ttekksen-d tijeggigin d texlulin.
Kra seg yimyan ad ten-sewwent d tiremt n wass-nni, kra niden heggbent-d yis-sen tistan i
wakken ur asent-ittruhu ara uyefki. Igerdan, ad ttfen tixlulin-nni i d-kksen ad selfen yis-sent
i wallen-nsen imir ad as-inin: « Ur ttadnent wallen-nney akken ttadnent texlulin n Nnbi. D
tit i kent-iwalan aseggas-a ara kent-iwalin gabel. » Mi eyan di tikli d ccnawi d unecreh ad
qqimen ad &&en tiyrifin-nni ay uwin yid-sen. Imir ad d-uyalen s axxam.Tagella i d-ttagan
medden (ama i yimekli, ama i yimensi) deg umenzu n tefsut temgarad si temnadt yer tayed.
Sewwayen-d tiyrifin ney tahlult n tbidest d uwren iwumi qqaren tabazint ney tizemmi .

Sewwayen-d seksu s uderyis, am wakken i d-sewwayen dayen acewwad s uyefki. Acewwad-

agi s uyefki d tagella swayes sfilliten ad yimyur uqdar, yerna ad ifukti uyefki. Nezmer dayen
ad d-nebder ayrum bu-lehwal ney bu-yisufar, ttarran-as daxel atas n yimyan : lebsel, ticcert,

ifelfel, nneene, felgu, timejja, zzecter...

e
i
!
2

é ' Negmer-it-id seg: Le Rituel Agraire
' n H. GENEVOIS, FDB.

1, Ayen ttmaggaren medden tafsut?

2. Acu i d-ttawin seg ugama ass-nni?

3. Ayen i d-ttenkaren zik, ass n umenzu n tefsut?
t 4, Anwa azemz ideg d-iyelli umenzu n tefsut?

% 5. Acuyer siyritent tlawin?

i

6. Ayen d tiyrifin i ttawin yid-sen ass-nni yer lexla?

7. Amek i sfugulen medden amenzu n tefsut?
8.Acuntgella tetten ass-nni?

9. Acu n yisufar i ttarran s tuget deg wué¢iyen-nsen ass-nni?
10. S wacu i bdant tefyar n tseddart tamezwarut?

11. Yef wacu i ay-d-imeslay umeskar deg-sent?

12. Acu i ay-d-yenna fell-as?

13. Acu i yexdem umeskar di tseddart-agi?

14. Amek i as-qqgaren i udris ideg ameskar isefham-d kra?
15. Acu n wawalen i isemres s tuget deg udris?

16. Amek-itent tefyar-ines ?

17. D acu-t udris-agi ihi?

18. Acu n umgired yellan gar-as d udris n uglam?

73

59



Tijentad

3. Tijentad utt®°3 : Ifuras n tira n yinelmaden

1 /r— A

60




Tijentad

| T 1 | \ | |
SRERER ) ERABEE
e e
T S g
= EEs=ss e E
| ‘/Ame,rngm%‘c\_ge;éz,eg Q \hf}& e‘fi‘neviu\\!“‘('

— — \. L.\‘E}'Q s &) ﬁv\of\ - \mm\\\cex\ ;‘iagégt
s = i N N !
= — &5\3\ L&/\Q@ “\A’Q@'A‘t_c%“&;}&'\{ >en.\\ U§ \.p);\az oo
- Qt«l_\&“-ﬂ\'l\;zggmg_‘um\:g.g:&.. \geru‘vq1 SNV i\w
CErrmem===mcC
- !l_ Jaumgn)gab. n Iaﬁj[\_m M& kkalk\k‘(m
1 \0oMen o nmaliek sdiNesit am@\\@v Q\%\mm
e i &u’o LN\ &'LL&

g s

Slg\m

B

TS\

j*’m&x& = \ “:)JLA .

— e > Q\t&;s o
- - s \\fﬁQ}g :, 5 \6‘]L _&‘ ‘u“d\? (E AT TN Q‘I_\ AKQ&;_U&_
— \é\ L _axe Wothad samse hdauca Aon U\\QL& NG
. - )
- e)?? | — Wé
e —————. B\ W —S———— — '——1— -
e =1 ﬁfﬁ : =
| | I — e s
- — AT :\:\‘QJ‘\,QQ_Q ‘\QII\\QQ\__"_MQ | m_&b&_' w:m:_
— ____*_n%z{\zii.QLQMx ,Jaj* SKSVat) x ’Qﬂfb.\a_wg;\t\_‘})\g/&&;\d_"
' D ’ { i
————— #Qgcml[:_.ssxxe,ci&\)r = | | ,{.;_1__!-‘_
= =i
P —————— I | S ] [ . R | ARG e — —
|| | . |
i | |
| | | - | |
| | ‘ |

61




Ryl

v

A
A

o |0l

Faucl

2]

AL

Tijentad

<

A,

Anwux K,

£

L TR "

62




Tijentad

o

7

Q_

£

(@ *)

W)/ 70

NI

—

0=

63



tad

Tijen

e

64



tad

Tijen

i ! 1N | | |
T {
i (S , !
f ~ [ |
_ 1 N !
1] ¥ m ||
~ ~
—
1
~ . I A..m
Q- 1 14 41 m
- _ h _v
R L ¥
" /4 1
= ’ r, 5 ot
< , ) ¥ ; ".
ﬁ : u
04 ; ;
i it | |
., Q 1 T . b
mw { - .. % 1 " [ g f e i
| { lﬂ - A ||
A (13 , | |
{ | / } b | y
; ! i §
& }
- 4 ¥
s83s : 1 m
w . g “‘
) 4 # - 1]}
| oh j 2 A NED ! { i
¢ N ¥ | n B _,,
| HiHH 1 |
{ ..ﬁ., !
m i
| R / : _ i
” {1 4 { ]
H * Jip ».“-L- LI ‘ 14 {11

65



Tijentad

Vi KB

e e by )
==y oy

=S LT A7

QA =

wcbb iy sy Rl o
— oy TR, Ry Ve i A

s T

S e e i
: §\sym‘d @hﬂ\ﬁ.\dy w2y §

R

—rh e

== os\n\.., 7 Stz (- g 7 = =

oty feo ”Nﬁnnﬁw ol

,§§§wp

ok g |

M o o B \‘MI» A‘h. o &.m«%uQ u\‘m\\x%uc} “

66



/lx/ ot 4

Tijentad

67

Daown 2 Somaid

A@/W - Hc\c(ol_ug



Tijentad

P
YW\ PIXYY Sw;o@\@\g «%5 (ao&u.?eq EEEE
g ol g et

P T Y IR R e
W sy @V 0T wesy ey
i g o ey Y
yovprow e gy 6 o G 1
P ey b e ooy £ oy
wnpor o 2oq ey v saphe o o e oy

PaselRIs wewr Teg WMWY :«?,\.?s

v o fow-vefy-w 57 Jrowtens ey v ooy

%w&@:&?@oé« W wlarwom v oy

waeorr e o g - VoY)

68



Tijentad

3
o~ 1)
L@
oy
e
{
3
+ .
- )
= A2
- 3

o

4

69




Tijentad

o iy == SCZSZfos
??\ oﬁ& a;:r di ok foiactse o
Tl Sagl e sy v
,,?S, %;og?i&%f%

e A U
% Eel e s
Sadongy” Lipine gl Lladd

{?is%ig Sy

wild. é&ﬁé&% Sk
= twﬁ,o? E%%h&i



Tijentad

- . ) 1 (3 [ I)
- ] b
Y _JQ&A ot A
o . J
AL M‘ =
N
L/ - =
.ia
.
|
/ \/
£

i

71




Tijentad

Tigedt ey yehan Ford

/,_/)4&%); ii‘uim'im |

Y

P
— //xaoa C(YJ/

OJ\/‘

‘\~ )\ 5 /Su pp

LIS R Y S U O (N T YO0 N N S VO X e S

72



Tijentad

\J s e “ - &P\ghfﬁlﬂ@»/ ulRhcemn  achaa /(
—— \\i&gngb %ﬂsn@? /WWVCW nVCV%N — —] ‘mW'

E 3 Vpﬁﬁfdf e i . &g@wfnfc/oma 30R4

E=== = =2 odenddlel
- |Wmoﬂrh$u MV%WT = _ b]mr.%mw%wg ,Wm&V|. olﬂ@w PH /||
Ml 1 Loﬁ,n?: . ZMBWMB/PWVF/| = — Wm _emt o\ _afrwfrw‘.@h:m_.&wﬂ rmme

, %W?@S@@WF@%@VVO? o s — = | ! ! u

| = P ﬁk o
.,» [ Na m., O\s.q,boh f/: ;ﬂrcs an p OD rcOanhE|l|\ v&bﬁv&.

.rCPPPDﬁ?\_m w?@

E
i
E It ft‘;
f
g
lf»
sl
§’

...............
.........

73



Tijentad

Lfent F
Z

0l

5 = s d' = = f are 3
Lohdk i3l | |
. o ‘ == g
‘z = = =
| =3 - -
| - :
E
r‘
| _
1 5
;
:
]
- - =
; : i
|
,v — —
|

74




Tijentad

diduen I8l ?T?EE

{ ! { { } t { { } ! { 1 |
4 ! ! | ! ! ! ! S |IESSTT S e |
..............

75



Tijentad

m'\{

: }f i Senda
I'AP Fd 71_[/)
o

76




Tijentad

T I I [
EEEEEE ]
. |
M””mm..dﬁ ——
 r— R [ () P o T P By i [ [ S|
ms. - —_—-— w.n\~&_.{wa>.w =
i e e =
il e e
=i el W
— —— —
{1 —4+—1 1 4
e W
+ I
— ——
4 | —
— _NH_M |
—1 1 | G S |
nm_ _memM
e EEEE ==
| - I 4 ———
== e
' S N — 1 | SRR SE—- |
w"#mu“ ——
== _—=
+ a3 = & L 4 | NN R—
T ——
R [ D (S |
i —_—=
e EEEEEE=EmEs
=
| —
—— =1 =
—— ——— ]
— ! ——
I I . —
— ——
—
ﬁ
W
|

77



Tijentad

3 c\e}ué{'{\ lgayq‘)m\ %G\%‘Z
'-/7)%&-;\1;) S are o

O:Y“_O\Cg“:f ; ‘1’3\_\’£__ S%‘:a ,V;%_-

30\) cx‘;%%o;\% A(’oa woss 1 Ah-megfﬁb 1 ]»T\é.‘lxmag_eh

5; 3&((\0«) c\ \‘QAWC\% u%)?- aé \'P(\w\i\ \‘f)eq“:c\n \'_foevﬁ'u %) pe%\o‘\b&“

A@b \5\ (a0 TG \AYY\cz\(t)\ ﬁ‘t\giﬁ:ﬁﬁ}%’i\u\({\a 16\3120 AT A € evinug . i

Togoul | Talowl ad weddubned  am teloul, od peltnerny
jedt T R I SR

Fc'\ca\.\" )t

[N V2%

“/{W\Q\Q&c\r ‘(\\’Cg%\lg ) (& b‘be\)\I« N Seqlféw wn vuéc)oJ O‘\QLP,,
u& 59\\’,6% abrid sl PEIPGM'A\
kcc&mc“ S w \’o\Amr\“'\\,\r

‘bCKS‘OU\ (j (»)\}\E\,ﬁ\'\b\‘:: O\ae‘ﬂ?%w Cem

Sc,\ %‘:\‘ ey C./Siw‘("v\ ng_m\ f\n-rCRECVl C\aecg\ﬁ‘ﬂ 3&%\ PUJ‘U\%]A -
MU \QB\W\ éaQ kg\\,.-—eﬁ ad S%Q‘O SN E&‘mlb i

aDTX - ¢

78



Tijentad

79



Tijentad

/7/”24/57’001 n {JZAX&
}AAWLLXLL Mg, fag&n auban v Negrelk
,Lcuc&&ﬂ Ym M0 o"“e} \x\V)EWﬂ/ # )oZ fe]f//&’/mﬂ//r ap) e c/ 0/ (jl(mu

{8 j,u%a‘l[’// H/m’d’ /M ‘aia J ‘L}J) € //)J/ Meare n Mn”ézzt/ A/“LS»UZZM

a)ﬁe Z;&,m  mmchan axtfa?fw/m /jﬁﬂf wia WeaLe ik % &ﬁ&wj 1 1oy \J

| '\j/i*w}&uvm o mmz(c U\Gwaﬂu \
. et 7 (o yernginod A;Z/wnmm///mlz &[,Y\e%/m A
cl}u Xg/gw/ Jentn L ///42[4 L/me /ZLW/VUW/ f/z/ |
,wje en a %A/\ALJ amotam f“ ’"‘ ) & %mﬂ
qmﬂecZﬁJﬁ A‘t)q& )ngw RN 1y ke (u/ % e /7”(17741 / &1, acl

[QULBM/CZ& Acovm - n)awl( \ ﬁavﬁé’(’//f JEG& /z/ il E(ﬂugm ctl

| rl/) /// C(L,d//? ,/(‘*[////ual /bifMﬁ}ii/ Ui /zz/w)wz\ A

‘ A EeANID W N&Mmt,djaéu i /%Myxﬁ Wé{ﬁ)u “ /%,M

./%J'l(’l,CC /;/Y/.'(.'CLZK’ d

| dz‘. /4074 (A J}QMM
Aézjijﬁm ,,aZabw

-

80




Tijentad

" ——

S icion (e

ém"%*‘ f } A a/z/;zz ).

1

81



Tijentad

4. Tijentad utt°4 : Izenziyen

Obijectif Formatif
Intellectuel Moral Esthétique
Objectif Culturel Obijectif Linguistique
<>
Culture étrangére | culture francaise
Culture humaniste ) X .
Langue étrangére Langue francaise

Schéma N1 : Méthodologie D’enseignement direct

L’apprenant et son propre milieu culturel

Connaissances, experiences
Langue Maternelle Concernant son propre pays.

Compréhension et usage de la langue cible Connaissances, expériences intérét
Pour les pays étranger et
Enseignement recu sur lui

Représentation de 1’apprenant sur la culture du pays étranger.

Schéma N°2 : Lien avec la langue maternelle et la culture étrangére

Agzul

Ass-a, aselmed n tutlayt d uselmed n yidles, sean assay ameqqran wagar-asen,
yiwen yettkemmil wayed ; d snat n tmidranin ibennun timetti d tumast, yal ayref yerza-

ten.

Deg tezrawt-nney, «Tazmert tadelsant deg yifuras n tira n yinelmaden n tutlayt
n tmaziyt, aswir wis krad ayerbaz alemmas.», yer tazwara nextar asentel-a, syin akkin
nga asteqsi agejdan i yef id-nerra yer taggara n tezrawt, d turdiwin d yiswi. Syin akkin
nebda leqdic-nney yer krad n yihricen, Ahric amezwaru Tizri, ahric wis sin n tesnarrayt,
ahric wis krad n tesledt.

Deg uhric n tezri, newwi-d awal yef tmidrant n yidles s wudem amatu, syin
akkin nemmeslay-d yef wadeg d wazal i yesea yidles di yal tarrayt n uselmed, dayen d
wassayen yellan gar tutlayt d yidles, yer taggara n uhric-a nemmeslay-d yef wallalen d
warraten i yesseqdac uselmad deg tneyrit, i usnerni n tmusniwin d tzemmar n

yinelmaden ama d tidelsanin, ney tesnilsanin.

Deg uhric n tesnarrayt, nezzi-d tiktiwin-nney yef wamek i nextar asentel, d
wennar, d tarrayin id nedfar akken ad yeseu leqdic-nney Isas, dya llant-d snat n tarrayin,
tamezwarut tannayt deg tneyrit nga-tt i tririt yef turda tamezwarut n tezrawt-nney,
tasastant i nga tella-d yef uselmad iman-is, tarrayt tis snat i nextar d agmar n yifuras n
tira n yinelmaden, anda id-asen-nefka uran-d ifuras yef usentel yerzan idles-nsen, yal

yiwen s tmuyli-s, d tikti-s.

Deg uhric n tesledt, nga tasledt n yinefkan d yifuras n tira n yinelmaden, d
ahric anda id-nerra yef turdiwin n tezrawt-nney, nenna-d igemmad i newwed, nufa-d
aselmad yettak azal i yidles deg tneyrit, yettmeslay-asen-d yef laewayed-nsen s
yimedyaten, ayen yerzan ifuras n tira n yinelmaden, yelha s watas nufa-d sean atas n
tmusniwin d tiktiwin yerzan ansayen-nsen, i yellan deg tigemmi tagbaylit, sqedcen

iferdisen idelsanen n temnadt-nsen, yal yiwen yefka-d tiktiwin-is d tmusniwin-nsen.

S umata, aselmed n tutlayt tayemmat d yidles, yelha s watas deg tneyrit,
yesnernay tzemmar n yinelmaden, akken ad hemmlen tutlayt-nsen ad ttmeslayen mebla

akukru, akked usehbiber yef tumast-nsen.

Awalen isuraz : Tazmert tadelsant, idles, tutlayt, arraten iheqganiyen, ifuras n tira,

aselmad, anelmad.



